
PËRMBLEDHJE EKZEKUTIVE
Monitorimi i mediave gjatë fushatës zgjedhore për Zg-

jedhjet e Parakohshme për Kuvendin e Republikës së 

Kosovës (27 maj – 6 qershor 2026) analizon kronikat zg-

jedhore, debatet televizive dhe komunikimin e subjekteve 

politike në rrjetin social Facebook. Qëllimi i monitorimit 

është të vlerësojë nivelin e transparencës, paanshmërisë 

dhe qasjes së barabartë në mbulimin mediatik, si dhe 

cilësinë e debatit publik gjatë fushatës zgjedhore.

KRONIKAT
ZGJEDHORE

Gjatë periudhës së monitorimit janë transmetuar mbi 

11 orë kronika zgjedhore. PDK ka pasur mbulimin më të 

madh mediatik (24%), e ndjekur nga LDK (23%), LVV (22%) 

dhe AAK (21%), ndërsa PSD dhe Lista Serbe kanë pasur 

dukshëm më pak hapësirë mediatike.

Brenda kronikave, vëmendja është përqendruar krye-

sisht te kandidatët për kryeministër. Albin Kurti dhe Bedri 

Hamza kanë dominuar mbulimin individual, ndërsa kan-

didatët e tjerë për deputetë kanë marrë dukshëm më pak 

hapësirë televizive.

Megjithëse gratë kandidate kanë përfituar 58% të hapë-

sirës televizive në kategorinë e kandidatëve për deputetë, 

mbi 80% e kësaj kohe i është kushtuar vetëm një figure 

politike, Vjosa Osmanit, duke treguar se përfaqësimi më i 

lartë numerik nuk është shoqëruar me një shpërndarje të 

barabartë të ekspozimit mediatik.

DEBATET
TELEVIZIVE

Janë monitoruar 171 emisione politike dhe debate tele-

vizive. Debatet janë karakterizuar nga dominimi i format-

eve me vetëm një subjekt politik (94 emisione), ndërsa 

debatet me ballafaqim të drejtpërdrejtë ndërmjet subjek-

teve kanë qenë të kufizuara.

Përfaqësimi gjinor ka qenë i pabalancuar: 81% e 

pjesëmarrjeve në debate kanë qenë burra dhe vetëm 19% 

gra. Situatë e ngjashme është evidentuar edhe te anal-

istët, ku vetëm 11% e analistëve dhe rreth 11% e paraqit-

jeve u takuan grave.

Monitorimi evidentoi se debatet janë dominuar nga akuza 

politike dhe përplasje personale, ndërsa programet zg-

jedhore dhe realizueshmëria e premtimeve janë trajtuar 

në mënyrë të kufizuar. Në disa emisione janë regjistruar 

raste të gjuhës denigruese dhe etiketuese, ndërsa ndë-

rhyrja e moderatorëve për të parandaluar degradimin e 

debateve nuk ka qenë gjithmonë e mjaftueshme.

KOMUNIKIMI
NË FACEBOOK

Monitorimi i faqeve zyrtare të pesë subjekteve kryesore 

politike evidenton dallime të mëdha në strategjitë e ko-

munikimit digjital. PDK e ka përqendruar pothuajse të 

gjithë komunikimin te figura e liderit, ndërsa LDK, AAK 

dhe PSD kanë promovuar në masë më të madhe kandi-

datët për deputetë. LVV ka ndjekur një qasje më të balan-

cuar mes promovimit të liderit dhe kandidatëve të tjerë.

Raporti rekomandon që mediat të rrisin hapësirën për 

debatet me ballafaqim të drejtpërdrejtë ndërmjet sub-

jekteve politike dhe të vendosin fokus më të madh në 

analizën e programeve zgjedhore dhe verifikimin e prem-

timeve elektorale. Gjithashtu, rekomandohet forcimi i ro-

lit të moderatorëve në ruajtjen e standardeve të debatit 

publik, shmangia e gjuhës denigruese dhe garantimi 

i një përfaqësimi më të balancuar gjinor, si në mesin e 

pjesëmarrësve në debate, ashtu edhe të analistëve. Në 

komunikimin digjital, subjektet politike duhet të promovo-

jnë në mënyrë më të barabartë kandidatët dhe programet 

e tyre, duke shmangur personalizimin e tepruar të fush-

atës rreth figurës së liderit.

METODOLOGJIA

1	  Përjashtim kanë përbërë TV MOST dhe RTK2, ku gjatë periudhës së monitorimit nuk janë transmetuar debate zgjedhore, duke pamundësuar analizën 
e drejtpërdrejtë të ballafaqimit politik në studio.

Lëvizja FOL ka monitoruar mediat gjatë fushatës zgjed-

hore për Zgjedhjet e Parakohshme për Kuvendin e Repub-

likës së Kosovës.

Monitorimi përfshin një analizë të detajuar të mediave 

tradicionale, me synim vlerësimin e transparencës, 

paanshmërisë dhe qasjes së barabartë në mbulimin e 

aktiviteteve zgjedhore.

Monitorimi është fokusuar në analizën e kronikave zgjed-

hore dhe debateve televizive1, duke kombinuar të dhënat 

sasiore dhe cilësore për të vlerësuar mbulimin mediatik 

të fushatës.

Në kronikat zgjedhore është monitoruar hapësira me-

diatike e dedikuar për subjektet politike, kandidatët për 

kryeministër/bartësit e listave, kandidatët për deputetë, 

si dhe përfaqësimi gjinor. Për secilin prej këtyre indika-

torëve është matur minutazhi i transmetimit dhe përqind-

ja e hapësirës së dedikuar, me qëllim vlerësimin e bal-

ancës së mbulimit mediatik.

Në debatet televizive është monitoruar pjesëmarrja e 

subjekteve politike dhe përfaqësuesve të tyre, përfshirë 

edhe përfaqësimin gjinor të pjesëmarrësve

Përveç të dhënave sasiore, është realizuar edhe analizë 

cilësore e debateve për të vlerësuar temat që trajtojnë 

kandidatët/et, mënyrën e prezantimit të grave në media, 

nëse ato kanë pasur mundësi të shpalosin programet e 

tyre politike apo janë kufizuar në tema që lidhen me role 

tradicionale gjinore, si dhe mënyrën e trajtimit të tyre nga 

moderatorët, analistët dhe pjesëmarrësit e tjerë. Anali-

za ka përfshirë edhe identifikimin e gjuhës seksiste, ko-

menteve denigruese apo objektifikuese, si dhe dinamikën 

e komunikimit gjatë debateve.

Monitorimi ka përfshirë kronikat zgjedhore dhe debatet 

televizive të transmetuara gjatë periudhës zyrtare të fus-

hatës zgjedhore, nga 27 maji deri më 6 qershor 2026.

PERIUDHA DHE KOHA E MONITORIMIT

Gjatë kësaj periudhe janë monitoruar:

Kronikat zgjedhore të përfshira në kuadër 
të lajmeve qendrore;

Debatet televizive nga ora 20:00 deri 
në 23:00, pra gjatë “prime time”, kur 
shikueshmëria është më e lartë.

PËRZGJEDHJA E TELEVIZIONEVE

Gjatë fushatës elektorale janë monitoruar 
11 televizione në gjuhën shqipe, bazuar 
në kriteret e shikueshmërisë dhe 
shtrirjes së tyre në tërë territorin e 
Kosovës. 

Televizionet e përzgjedhura për 
monitorim janë:

Televizioni publik: RTK 1 (në gjuhën 
shqipe), RTK 2 (në gjuhën serbe) ;

Televizionet private: KTV, RTV 21, Klan 
Kosova, TV Dukagjini, T7, Kanal 10, TËVË1, 
ATV dhe TV MOST (në gjuhën serbe).

Monitorimi në këto televizione është 
fokusuar në:

Kronikat zgjedhore - Si është mbuluar 
fushata në edicionet informative?

Debatet televizive - Sa ka qenë 
pjesëmarrja e barabartë e subjekteve 
politike në emisionet zgjedhore, sa u 
është ofruar hapësirë kandidateve gra 
për përfaqësim, si dhe çfarë temash janë 
diskutuar në lidhje me gratë?

KORNIZA LIGJORE PËR MEDIAT 
GJATË ZGJEDHJEVE 

2	  Ligji Nr. 04/L-44 për Komisionin e Pavarur të Mediave, Gazeta Zyrtare e Republikës së Kosovës, 2012.
3	  Komisioni i Pavarur i Mediave, Rregulloren 2024/03 për Obligimet e Ofruesve të Shërbimeve Mediale gjatë Fushatës Zgjedhore, 16 dhjetor 2024.

Në një shoqëri demokratike, liria e shprehjes dhe e me-

diave është themeli për garantimin e një debati publike 

të hapur dhe pluralist, i bazuar në parimet e sundimit të 

ligjit dhe të drejtat themelore të qytetarëve. Rrjedhimisht, 

Kushtetuta e Republikës së Kosovës e garanton lirinë e 

shprehjes dhe lirinë e mediave në nenin 42 të saj, duke 

krijuar kështu një bazament të fuqishëm për mbrojtjen e 

këtyre të drejtave.

Përveç Kushtetutës, Kuvendi i Kosovës dhe institucionet 

tjera relevante kanë miratuar sjellë edhe një varg ligjesh 

dhe aktesh nënligjore që e rregullojnë sferën e mediave.

Kësisoj, Ligji për Komisionin e Pavarur të Mediave2, i cili 

është miratuar në mars të vitit 2012, ka për qëllim për-

caktimin e kompetencave të Komisionit të Pavarur të Me-

diave (në tekstin e mëtejmë: KPM) me qëllim të promovi-

mit të zhvillimit të një tregu të shëndoshë të shërbimeve 

mediale audio-vizuele, që u shërben të gjithë qytetarëve 

të Republikës së Kosovës.

Sipas nenit 3 të këtij ligji, KPM-ja është organ i pavarur 

i cili është kompetent për rregullimin, menaxhimin dhe 

mbikëqyrjen e spektrit të frekuencave të transmetimit. 

KPM-ja rregullon të drejtat, detyrimet si dhe përgjeg-

jësitë e personave fizik dhe juridik të cilët ofrojnë shërbi-

met mediale audio dhe audiovizuele, duke përfshirë edhe 

mediat online.

Politika e transmetimit, siç përcaktohet nga ligji, duhet të 

përputhen me standardet ndërkombëtare të transmetimit 

dhe të respektojnë të drejtat e njeriut. Në këtë kontekst, 

normat evropiane, përfshirë Direktivën AVMS të Komis-

ionit Evropian, përcaktojnë kryesisht mënyrën e ruajtjes 

së demokracisë, sundimit të ligjit dhe lirisë së shprehjes 

në hapësirën mediatike.

Në dhjetor të vitit 2024, KPM ka nxjerrë Rregulloren 
për Obligimet e Ofruesve të Shërbimeve Mediale gjatë 
Fushatës Zgjedhore3, e cila synon të siguroj një ambient 

mediatik të paanshëm dhe transparent gjatë periudhës 

zgjedhore, duke garantuar një informim të balancuar dhe 

objektiv për të gjitha subjektet politike të certifikuara. Ajo 

përcakton detyrimet e ofruesve që të respektojnë stan-

dardet e lirisë së shprehjes dhe për të siguruar një për-

faqësim të barabartë në emisione, duke rregulluar edhe 

reklamimet politike me kufizime të qarta kohore dhe 

përmbajtëse. Gjithashtu, rregullorja parashikon mekaniz-

ma monitorimi dhe masa disiplinore për shkelje nga ana 

e KPM-së, me qëllim të ruajtjes së integritetit të procesit 

zgjedhor.

Për më tepër, kjo rregullore ka përcaktuar se hapësira 

që transmetuesit mund të ua shesin të gjitha subjekteve 

politike për reklamim është 6 orë brenda periudhës që 

fillon prej orës 12:00 deri në orën 24:00. Këtë hapësirë, 

transmetuesit duhet të ua ofrojnë në mënyrë të barabartë 

të gjitha subjekteve të certifikuara.

Ndërsa kufiri sasior i kohës së emetimit politik për një 

subjekt politik të certifikuar brenda një dite është 90 

minuta.

Rregullorja gjithashtu i ka obliguar të gjithë ofruesit 

e shërbimeve mediale (OShM) që të mbajnë ditarë të 

veçantë ditor për qasjet e siguruara pa pagesë dhe kohët 

për reklamim që i janë shitur çdo subjekti politik të cer-

tifikuar. Këta ditarë, sipas rregullores, duhet të dorëzohen 

ditën e hënë për të raportuar për javën paraprake, ndërsa 

KPM do të shqiptoj masa sanksionuese ndaj OShM-ve që 

nuk i dorëzojnë ditarët.

Ndërkaq, në Rregulloren për Komunikimet Komerciale 
Audio dhe Audiovizuele4 të miratuar nga KPM në dhjetor 

të vitit 2023, ndalohet vendosja e produkteve në emisionet 

politike. Kjo dispozitë synon të ruajë pavarësinë e përm-

bajtjes politike dhe të parandalojë ndikimin e interesave 

të ndryshme në debatet dhe informacionin e ofruar për 

publikun.

Në Ligjin për Zgjedhjet e Përgjithshëm, të miratuar në 

qershor të vitit 2023, është rregulluar çështja e mediave 

gjatë fushatës zgjedhore. Në nenin 48 të këtij ligji thuhet 

“të gjitha mediat sigurojnë se të gjitha subjektet politike 

të certifikuara përfaqësohen në mënyrë të drejtë dhe të 

paanshme në emisionet gjatë fushatës së zgjedhjeve, 

dhe të gjitha mediat transmetuese u sigurojnë të gjitha 

subjekteve politike të certifikuara qasje të drejtë dhe të 

paanshme në programet me diskutime politike dhe de-

bate”.

Neni 49 i këtij ligji përcakton rregullat e përgjithshme për 

reklamimin politik në radio dhe televizion, duke kufizuar 

kohëzgjatjen e pikave reklamuese politike në maksimum 

dy (2) minuta (120 sekonda).

4	  KPM - 2023 - 02 Rregullore për komunikimet komerciale audio dhe audiovizuele.
5	  Kuvendi i Republikës së Kosovës, Ligji nr. 03/l-073 për Zgjedhjet e Përgjithshme në Republikën e Kosovës.

Gjithashtu, sipas ligjit, transmetuesit që vendosin të of-

rojnë hapësirë për reklamim politik me pagesë, janë të 

detyruar që gjatë periudhës së fushatës të sigurojnë një 

sasi minimale minutash për emetim pa pagesë për seci-

lin subjekt politik të certifikuar, duke garantuar qasje të 

barabartë.

Për më tepër, neni 52 i këtij ligji ndalon rreptësishtë trans-

metimin ose publikimin e çfarëdo materiali të lidhur me 

aktivitetet e fushatës zgjedhore brenda periudhës që fil-

lon 24 orë para hapjes së vendvotimeve dhe zgjat deri në 

mbylljen zyrtare të tyre. Këto dispozita synojnë të ruajnë 

neutralitetin mediatik dhe të parandalojnë ndikimin e pa-

drejtë mbi votuesit në fazën e fundit të procesit zgjedhor.

Ky ligj ka sjellë disa ndryshime në krahasim me ligjin e 

mëparshëm, që ishte miratuar në qershor të vitit 20085. 

Ligji i ri ka paraparë obligimin e KPM-së që përmes ak-

teve nënligjore të rregulloj edhe publikimet online gjatë 

tërë procesit zgjedhor, si dhe e ka forcuar rolin e KPM-së 

në monitorimin e mediave gjatë periudhës zgjedhore.

TË DHËNAT E PËRGJITHSHME 		
NGA MONITORIMI
Të dhënat e përgjithshme të monitorimit të mediave gjatë 

fushatës zgjedhore përfshijnë analizën e kronikave zgjed-

hore dhe debateve televizive të transmetuara gjatë peri-

udhës zyrtare të fushatës, nga 27 maji deri më 6 qershor 

2026. Gjatë kësaj periudhe janë monitoruar mbi 11 orë 

kronika zgjedhore dhe 183 orë debate televizive.

Në kronikat zgjedhore është monitoruar hapësira me-

diatike e dedikuar për subjektet politike, kandidatët për 

kryeministër/bartësit e listave, kandidatët për deputetë, 

si dhe përfaqësimi gjinor. Në debatet televizive është 

monitoruar pjesëmarrja e subjekteve politike dhe për-

faqësuesve të tyre, përfshirë përfaqësimin gjinor, si dhe 

niveli i diskutimit të programeve politike të subjekteve.

Rezultatet e paraqitura në vijim ofrojnë një pasqyrë të 

përgjithshme mbi nivelin e transparencës, paanshmërisë 

dhe qasjes së barabartë në hapësirën mediatike gjatë 

fushatës zgjedhore për Zgjedhjet e Parakohshme për Ku-

vendin e Republikës së Kosovës të mbajtura më 7 qershor 

2026.

Kronikat zgjedhore 
Sipas rezultateve të monitorimit PDK ka pasur mbulim-

in partiak total më të gjatë me 162 minuta (24%), e nd-

jekur nga LDK me 159 minuta (23%), LVV ka 148 minuta 

(22%), AAK ka 141 minuta (21%), PSD ka 44 minuta (6%), 

ndërkohë Lista Serbe ka pasur 17 minuta (3%). Të gjitha 

subjektet e tjera politike së bashku kanë marrë vetëm 11 

minuta hapësirë mediatike, që përbën rreth 2% të mbu-

limit total.

Subjekti  Minuta

PDK 162 min

LDK 159 min

LVV 148 min

AAK 141 min

PSD 44 min

Lista Serbe 17 min

Brenda kronikave partiake, kandidatët për kryeministër 

kanë dominuar hapësirën: 74 minuta i janë dedikuar 

vetëm Albin Kurtit dhe 65 minuta Bedri Hamzës. Raporti 

mes kandidatëve për KM (gjithsej mbi 225 minuta) dhe 

kandidatëve të tjerë për deputetë (rreth 65 minuta) tregon 

fokus të theksuar mbi liderët partiak.

Kandidati  Minuta

Albin Kurti (LVV) 74 min

Bedri Hamza (PDK) 65 min

Ardian Gjini (AAK) 40 min

Lumir Abdixhiku (LDK) 35 min

Dardan Molliqaj (PSD) 11 min

Përfaqësimi gjinor i kandidatëve për deputetë në kronikat 

zgjedhore paraqitet me një epërsi të lehtë të grave, të cilat 

kanë marrë 58% të hapësirës televizive, krahasuar me 

42% për kandidatët burra. 

Megjithatë, kjo epërsi në përfaqësimin e grave nuk reflek-

ton një shpërndarje të barabartë të hapësirës mediatike 

ndërmjet kandidateve. Nga rreth 38 minuta kohë tele-

vizive të dedikuar grave kandidate, mbi 31 minuta ose më 

shumë se 80% i janë kushtuar Vjosa Osmanit, në cilësinë e 

saj si kandidate për Presidente dhe bartëse e listës. Ndër-

kohë, për të gjitha kandidatet e tjera gra së bashku janë 

ndarë pak më shumë se 6 minuta. Kjo tregon se përfaqë-

simi më i lartë i grave në aspektin sasior është ndikuar 

kryesisht nga mbulimi i një figure të vetme politike dhe 

nuk pasqyron një shpërndarje të barabartë të hapësirës 

mediatike ndërmjet të gjitha kandidateve.

Në anën tjetër, te kandidatët burra, ish-kryetari i AAK-së, 

Ramush Haradinaj, ka pasur mbi 11 minuta hapësirë në 

kronikat zgjedhore, ndërsa rreth 16 minuta u janë kush-

tuar kandidatëve të tjerë burra. Kjo tregon se, edhe pse 

në aspektin sasior ekziston një epërsi e përfaqësimit të 

grave, hapësira mediatike mbetet e përqendruar te kandi-

datët me profil të lartë politik, duke kufizuar dukshmërinë 

e kandidatëve dhe kandidateve të tjerë.

65 min
Kanditatët 

për deputetë

38 min
Kandidatet 

gra

>31 min
Vjosa 

Osmani

27 min
Kandidatët 

burra

>11 min
Ramush 

Haradinaj

Debatet televizive 

Monitorimi i debateve dhe intervistave zgjedhore në tele-

vizionet e përfshira gjatë fushatës për Zgjedhjet Parla-

mentare 2026 identifikon disa gjetje kryesore. Së pari, 

debatet u karakterizuan nga dominimi i formateve indi-

viduale, me më pak raste të ballafaqimit të drejtpërdrejtë 

ndërmjet subjekteve politike. Së dyti, diskutimet u fokusu-

an më shumë në akuza, kundërakuza dhe polemika poli-

tike sesa në prezantimin dhe krahasimin e programeve 

zgjedhore. Së treti, u evidentua një përfaqësim i ulët i 

grave si në mesin e pjesëmarrësve në debate, ashtu edhe 

në panelin e analistëve. Së katërti, në disa emisione u reg-

jistrua përdorim i gjuhës problematike nga analistët dhe 

pjesëmarrësit, përfshirë gjuhë denigruese dhe stereoti-

pizuese. Së fundi, debatet ofruan pak hapësirë për veri-

fikimin dhe testimin kritik të realizueshmërisë së prem-

timeve dhe programeve politike, duke bërë që diskutimi 

të përqendrohej kryesisht në përplasjet politike dhe jo në 

analizën e politikave publike.

Në shumicën e televizioneve, debatet janë zhvilluar 

përmes kombinimit të përballjeve politike, intervistave 

individuale me kandidatë dhe diskutimeve me analistë. 

Kjo ka krijuar mundësi që subjektet politike të prezanto-

jnë qëndrimet e tyre, por në të njëjtën kohë ka kufizuar në 

disa raste ballafaqimin e drejtpërdrejtë mes kandidatëve 

dhe krahasimin e alternativave në të njëjtën hapësirë. 

Në disa televizione, formatet me analistë kanë zënë një 

pjesë të konsiderueshme të diskutimit, duke e orientuar 

debatin më shumë drejt analizës së strategjive politike, 

perceptimeve elektorale dhe raporteve ndërmjet partive. 

Përjashtim kanë përbërë TV MOST dhe RTK2, ku gjatë 

periudhës së monitorimit nuk janë transmetuar debate 

zgjedhore, duke pamundësuar analizën e drejtpërdrejtë 

të ballafaqimit politik në studio. Në këto raste, mbulimi 

zgjedhor është realizuar kryesisht përmes kronikave 

dhe lajmeve zgjedhore, ku nuk janë evidentuar shkelje të 

rëndësishme të standardeve profesionale.

Në aspektin e gjuhës së përdorur, një nga gjetjet krye-

sore të monitorimit është se gjuha problematike nuk ka 

ardhur vetëm nga kandidatët politikë, por në disa raste 

edhe nga analistët dhe mënyra e menaxhimit të debateve 

në studio. Përveç kritikës së zakonshme politike, në disa 

debate është evidentuar përdorimi i një gjuhe akuzuese, 

përçmuese dhe delegjitimuese që e ka zhvendosur dis-

kutimin nga argumentet politike drejt sulmeve personale 

dhe etiketimit të kundërshtarit.

Rastet më të dukshme janë evidentuar në disa formate 

me panele analistësh, ku gjuha e përdorur ka kaluar kufi-

jtë e debatit kritik. Që në fillim të fushatës janë regjistruar 

raste kur votues apo kategori të caktuara shoqërore janë 

përshkruar me terma nënçmues si “lypës” dhe “parazitë”, 

ndërsa janë përdorur edhe formulime si “pisllëk politik” 

për të karakterizuar kundërshtarët institucionalë. Në de-

batet pasuese janë vërejtur përplasje të forta ndërmjet 

panelistëve, ndërprerje të shpeshta dhe përdorim i shpre-

hjeve degraduese, përfshirë etiketime si “budall”, “i posh-

tër”, “i padijshëm”, “analfabet”, “gënjeshtar i paskrupull” 

dhe “gomar”. Këto raste tregojnë se në disa momente vetë 

hapësira e debatit është shndërruar nga një forum anal-

ize politike në një arenë konfrontimi personal.

Një element i rëndësishëm në këtë drejtim ka qenë edhe 

roli i moderatorëve. Në shumicën e debateve moderatorët 

kanë luajtur rol aktiv në orientimin e diskutimit dhe në ru-

ajtjen e strukturës së emisioneve, por në disa raste ndë-

rhyrja ka qenë e pamjaftueshme për të parandaluar es-

kalimin e gjuhës së papërshtatshme. Disa përplasje mes 

analistëve dhe të ftuarve kanë vazhduar për periudha të 

gjata pa ndërhyrje efektive, duke lejuar normalizimin e 

etiketimeve personale dhe gjuhës denigruese. Në raste të 

caktuara është evidentuar edhe përdorimi i formulimeve 

problematike pa një distancim ose korrigjim të menjëher-

shëm editorial, çka ka ndikuar në uljen e standardit të ko-

munikimit publik.

Edhe kandidatët politikë kanë përdorur në raste të cak-

tuara gjuhë që ka kaluar përtej kritikës së zakonshme 

politike. Janë evidentuar etiketime personale, akuza për 

keqpërdorim të pushtetit, aludime për lidhje me interesa 

të fshehta apo me “armiq” të vendit, si dhe formulime që 

e paraqesin kundërshtarin jo thjesht si alternativë tjetër 

politike, por si faktor negativ për shtetin ose shoqërinë. 

Këto raste nuk kanë përbërë një model sistematik të 

gjuhës së urrejtjes, por kanë kontribuar në një klimë më 

të polarizuar dhe më pak të fokusuar në argumentimin e 

politikave publike.

Në përgjithësi, debatet nuk janë karakterizuar nga ras-

te sistematike të gjuhës së urrejtjes, gjuhës seksiste 

apo thirrjeve të drejtpërdrejta nxitëse ndaj grupeve sho-

qërore. Megjithatë, në shumë raste është evidentuar 

përdorimi i një gjuhe të ashpër politike, e ndërtuar mbi 

etiketime, akuza dhe delegjitimim të kundërshtarit. Ter-

ma dhe formulime që lidhen me “kapje të shtetit”, “autor-

itarizëm”, “mashtrim”, “manipulim”, “korrupsion”, “blerje 

vote”, “keqpërdorim të institucioneve” dhe “pazar politik” 

janë përdorur shpesh si karakterizime të përgjithshme 

politike, jo gjithmonë të shoqëruara me argumentim ose 

verifikim të mjaftueshëm në studio.

Një karakteristikë e rëndësishme e fushatës ka qenë per-

sonalizimi i debatit politik. Në shumë debate, diskutimi 

është përqendruar te liderët politikë, reputacioni i kandi-

datëve, konfliktet e së kaluarës, koalicionet e mundshme 

dhe përgjegjësia për krizat institucionale, më shumë sesa 

te krahasimi i programeve. Temat si zgjedhja e presiden-

tit, funksionimi i institucioneve, bllokadat politike dhe 

raportet ndërmjet partive kanë zënë hapësirë të kon-

siderueshme, duke e bërë fushatën më shumë garë mbi 

perceptimin politik dhe më pak mbi alternativat konkrete 

qeverisëse.

Në shumicën e televizioneve, debatet 
janë zhvilluar përmes kombinimit 
të përballjeve politike, intervistave 
individuale me kandidatë dhe 
diskutimeve me analistë. Kjo ka 
krijuar mundësi që subjektet politike 
të prezantojnë qëndrimet e tyre, por 
në të njëjtën kohë ka kufizuar në disa 
raste ballafaqimin e drejtpërdrejtë 
mes kandidatëve dhe krahasimin e 
alternativave në të njëjtën hapësirë. 

Sa i përket diskutimit programor, debatet kanë trajtuar 

një gamë të gjerë çështjesh me interes publik, përfshirë 

ekonominë, pagat, çmimet, TVSH-në, pensionet, politikat 

sociale, energjinë, shëndetësinë, arsimin, drejtësinë, sig-

urinë, diasporën, integrimin euroatlantik dhe zhvillimin 

ekonomik. Në disa raste janë paraqitur propozime më të 

strukturuara, sidomos kur diskutimi është zhvilluar me 

kandidatë ose ekspertë me njohuri të drejtpërdrejta për 

sektorët përkatës. Këto raste kanë ofruar më shumë ar-

gumentim teknik, analiza të problemeve konkrete dhe ide 

më të qarta për ndërhyrje publike.

Megjithatë, në shumicën e debateve programet politike 

nuk janë trajtuar në nivel të plotë analitik. Premtimet janë 

paraqitur kryesisht si objektiva strategjikë ose zotime 

elektorale, ndërsa rrallë janë shoqëruar me shpjegime të 

hollësishme mbi koston financiare, burimet e financimit, 

afatet e realizimit, kapacitetet institucionale dhe ndry-

shimet ligjore të nevojshme. Kjo ka krijuar një hendek 

mes prezantimit të vizioneve politike dhe analizës së 

mënyrës konkrete se si ato mund të zbatohen.

Një nga dobësitë më të përsëritura të debateve ka qenë 

mungesa e verifikimit të mjaftueshëm të premtimeve 

elektorale. Projekte të mëdha në energji, infrastrukturë, 

politika sociale, rritje pagash, investime publike dhe 

reforma institucionale janë diskutuar shpesh pa u anal-

izuar plotësisht nga këndvështrimi buxhetor dhe juridik. 

Në shumë raste munguan pyetjet kryesore: sa kushton 

një masë e propozuar, nga do të financohet, cili institucion 

do ta zbatojë, cilat janë pengesat ligjore dhe brenda cilit 

afat mund të realizohet.

Një aspekt tjetër i evidentuar është dallimi mes format-

eve të ndryshme televizive. Debatet me kandidatë ose 

ekspertë kanë prodhuar më shpesh diskutime më konk-

rete mbi politika publike, ndërsa panelet me analistë kanë 

pasur tendencë të përqendrohen më shumë në strategji 

politike, perceptime elektorale dhe përplasje mes ak-

torëve politikë. Në disa raste, panelet janë shoqëruar 

edhe me gjuhë më të ashpër dhe debate personale, duke 

e dobësuar rolin analitik të diskutimit.

Në përgjithësi, monitorimi tregon se fushata televizive e 

vitit 2026 ka qenë më pak e karakterizuar nga fyerjet e 

drejtpërdrejta dhe gjuha e hapur e urrejtjes, por ka vazh-

duar të dominohet nga një retorikë polarizuese, akuzu-

ese dhe shpesh delegjitimuese. Programet politike kanë 

qenë të pranishme në debat, por jo gjithmonë kanë qenë 

në qendër të diskutimit. Televizionet kanë krijuar hapësirë 

për ballafaqim politik, por në shumë raste debati është 

zhvilluar më shumë si garë për interpretimin e fajit dhe 

përgjegjësisë politike sesa si mundësi për qytetarët që 

të krahasojnë alternativa të qarta dhe të argumentuara 

qeverisëse.

Në këtë kuptim, gjetja kryesore e monitorimit është se 

sfida kryesore e debateve televizive nuk ka qenë munge-

sa e temave politike, por mungesa e një strukture debati 

që do t’i detyronte subjektet politike të shpjegojnë më qa-

rtë: çfarë premtojnë, sa kushton, si realizohet dhe kush 
mban përgjegjësi për zbatimin.

Struktura dhe përfshirja në 

debatet televizive

Gjatë periudhës 28 maj - 6 qershor janë monitoruar 11 

televizione, me një total prej 171 emisionesh politike 

dhe debatesh të transmetuara. Nga të dhënat e mbled-

hura vërehet një dominim absolut i formateve me vetëm 

një subjekt politik (94 emisione), të pasuara nga ato me 

praninë ekskluzive të analistëve (45 emisione). Ky moni-

torim dëshmon një mungesë të theksuar të ballafaqimit 

të drejtpërdrejtë programor; në vetëm 24 raste ka pasur 

ndërveprim mes forcave të ndryshme politike, nga të cilat 

15 emisione u zhvilluan me shumë subjekte dhe vetëm 9 

ishin duele direkte mes dy partive.

Gjatë kësaj periudhe kandidatët nga PDK kanë marrë 

pjesë në 56 debate, pasuar nga kandidatët e LDK-së me 

49 debate, AAK-së 36, PSD-së 27 dhe LVV me 23 debate.

Lloji i emisionit Pjesëmarrja e partive

Me një subjekt/kandidat - 94 PDK - 56 

Vetëm me analistë - 45 LDK - 49

Shumë subjekte - 15 AAK - 36 

Debat në mes dy subjekteve/
kandidatëve - 9

PSD - 27

Format tjetër - 8 LVV - 23 

Sa i përket përfaqësimit gjinor në debatet televizive, 

monitorimi tregon një dominim të dukshëm të burrave 

në raport me gratë. Nga gjithsej 200 paraqitje të përfaqë-

suesve politikë, 162 ose 81% kanë qenë burra, ndërsa 

vetëm 38 ose 19% kanë qenë gra. Këto të dhëna tregojnë 

se gratë kanë pasur dukshmëri dukshëm më të ulëtnë de-

batet zgjedhore, duke pasur më pak mundësi të prezan-

tojnë programet, qëndrimet dhe prioritetet e tyre politike 

para publikut. Si rrjedhojë, debatet televizive nuk kanë of-

ruar një përfaqësim të balancuar gjinor të pjesëmarrësve 

gjatë fushatës zgjedhore.

Burra
162 (81%)

■■■■■■■■■■■■■■■■■■■■■■■■■■■■■■■
■■■■■■■
■ Burra  ■ Gra

Gra
38 (19%)

Pjesë e debateve televizive në mediat e monitoruara 

kanë qenë 82 analistë, ku prej tyre nëntë kanë qenë gra 

(11%), ndërsa 73 burra (89%). Së bashku janë regjistru-

ar 249 paraqitje, ku analistet gra kanë pasur 27 paraqit-

je (10.8%), ndërsa analistët burra 222 paraqitje (89.2%). 

Këto të dhëna tregojnë një përfaqësim dukshëm më të 

lartë të analistëve burra, si për nga numri i personave të 

angazhuar, ashtu edhe për nga numri i paraqitjeve në de-

batet televizive.

Monitorimi i faqeve zyrtare 

të Facebook-ut

Monitorimi i faqeve zyrtare në Facebook të pesë subjek-

teve kryesore politike (AAK, PSD, LVV, LDK dhe PDK) evi-

denton dallime të qarta në mënyrën se si subjektet kanë 

shpërndarë vëmendjen mes liderëve dhe kandidatëve të 

tjerë për deputetë. Disa subjekte e kanë ndërtuar komu-

nikimin kryesisht rreth figurës së liderit, ndërsa të tjerat 

kanë promovuar në masë më të madhe listën zgjedhore 

dhe kandidatët e tyre.

PDK shfaq nivelin më të lartë të personalizimit të komu-

nikimit: nga 48 postime gjithsej, 45 i janë kushtuar liderit 

dhe vetëm dy kandidatëve për deputetë. Në anën tjetër, 

PSD nuk ka publikuar asnjë postim për liderin, duke i 

kushtuar 10 postime kandidatëve për deputetë. LDK ka 

publikuar 122 postime, prej të cilave 35 për liderin dhe 57 

për kandidatët, ndërsa AAK nga 114 postime gjithsej ka 

dedikuar 37 liderit dhe 50 kandidatëve për deputetë. LVV 

ka publikuar 112 postime, ku 18 i janë kushtuar liderit dhe 

16 kandidatëve për deputetë.

Gjetjet tregojnë se PDK e ka mbështetur komunikimin në 

mënyrë dominuese te figura e liderit, ndërsa LDK, AAK 

dhe PSD kanë vendosur theks më të madh në promovimin 

e kandidatëve për deputetë. LVV ka ndjekur një qasje më 

të balancuar, duke promovuar si liderin, ashtu edhe kan-

didatët e tjerë, megjithëse një pjesë e konsiderueshme e 

postimeve i është kushtuar aktiviteteve të përgjithshme 

të fushatës dhe përmbajtjeve që nuk janë fokusuar drejt-

përdrejt në promovimin individual të kandidatëve.

GJETJET INDIVIDUALE NGA 		
MONITORIMI I TELEVIZIONEVE

RADIO TELEVIZIONI I KOSOVËS (RTK)

Kronikat zgjedhore

RTK ka ofruar një mbulim relativisht të balancuar për katër subjektet kryesore politike. Brenda këtij grupi, LDK ka pa-

sur hapësirën më të madhe me 56 minuta, ndërsa AAK më të voglën me 43 minuta, çka tregon një dallim relativisht të 

kufizuar në mbulimin e tyre. Në anën tjetër, PSD ka pasur vetëm 3 minuta hapësirë në kronikat zgjedhore, duke krijuar 

një dallim të dukshëm në raport me katër subjektet kryesore. Gjatë gjithë periudhës së fushatës, RTK ka transmetuar 

dy edicione të kronikave zgjedhore në ditë.

Subjekti  Minuta

LDK 56 min

PDK 55 min

LVV 53 min

AAK 43 min

PSD 3 min

Brenda kronikave partiake, kandidatët për kryeministër kanë dominuar hapësirën individuale. Albin Kurti kryeson me 32 

minuta - pak para Bedri Hamzës, që ka 30 minuta, si dhe qartazi para të tjerëve. PSD-ja ka patur vetëm 1 minut mbulim 

personal të kandidatit për kryeministër.

Kandidati  Minuta

Albin Kurti (LVV) 32 min

Bedri Hamza (PDK) 30 min

Ardian Gjini (AAK) 17 min

Lumir Abdixhiku (LDK) 16 min

Dardan Molliqaj (PSD) 1 min

Kandidatët për deputetë kanë pasur rreth 22 minuta, kohë e dominuar nga Vjosa Osmani (13 minuta) dhe Ramush Ha-

radinaj (8 minuta), ndërsa kandidatja Albulena Haxhiu ka pasur më pak se një minut.

Debatet televizive

RTK ka realizuar debate zgjedhore të ndara sipas tem-

atikave specifike, me qëllim që subjektet politike të kenë 

hapësirë për të prezantuar programet, prioritetet dhe al-

ternativat e tyre për çështjet kryesore publike. Organizimi 

i debateve sipas fushave ka synuar që diskutimi të orien-

tohet drejt përballjes së ofertave politike. Megjithatë, në 

shumë raste subjektet politike nuk kanë dërguar përfaqë-

sues, pavarësisht se para çdo emisioni është bërë e ditur 

se të gjitha partitë ishin të ftuara. Vetëvendosje ka marrë 

pjesë vetëm në një emision, përmes intervistës me kan-

didatin për kryeministër, Albin Kurti, pa pasur përballje 

të drejtpërdrejtë me kundërshtarët politikë apo analistët.

Nga monitorimi i debateve zgjedhore rezulton se fushata 

është karakterizuar nga një kombinim mes prezantimit 

të alternativave programore dhe përplasjeve të forta poli-

tike. Temat kryesore publike janë trajtuar, por në shumë 

raste diskutimi është zhvendosur nga analiza e politikave 

konkrete drejt kritikave ndaj kundërshtarëve politikë, aku-

zave dhe vlerësimeve të përgjithshme mbi qeverisjen.

Një tipar i përsëritur ka qenë përdorimi i gjuhës së ash-

për politike, etiketimeve dhe formulimeve denigruese 

ndaj kundërshtarëve. Në debate të ndryshme janë për-

dorur akuza dhe shprehje si “hajni”, “mafia energjetike”, 

“plaçkitje”, “mashtrim”, “diktaturë”, “ambicie autoritare”, si 

dhe pretendime për keqpërdorim të pushtetit apo dobë-

sim të institucioneve. Edhe pse nuk janë evidentuar raste 

të gjuhës së urrejtjes apo gjuhës diskriminuese ndaj gru-

peve të caktuara, përdorimi i retorikës konfrontuese ka 

ndikuar në cilësinë e debatit publik.

Sa i përket diskutimit mbi programet politike, debatet 

kanë ofruar hapësirë për prezantimin e alternativave në 

fusha si energjia, siguria, shëndetësia, arsimi, digjital-

izimi dhe ekonomia. Janë paraqitur propozime konkrete, 

përfshirë ndërtimin e kapaciteteve të reja energjetike, 

rritjen e investimeve në mbrojtje, ndryshimet në politikat 

tatimore, funksionalizimin e sigurimeve shëndetësore, 

reformimin e arsimit profesional dhe zhvillimin e platfor-

mave të e-qeverisjes. Megjithatë, diskutimi shpesh është 

ndërprerë nga përplasjet politike, kritikat për qeverisjet e 

kaluara dhe aktuale, si dhe debatet mbi përgjegjësinë in-

stitucionale. Si rezultat, prezantimi i ofertave programore 

në shumë raste ka mbetur i pjesshëm ose është përdorur 

si bazë për ballafaqim politik.

Premtimet politike janë paraqitur kryesisht si zotime 

strategjike, ndërsa analiza e kostove, burimeve të fi-

nancimit, afateve dhe bazës juridike për realizimin e tyre 

ka qenë e kufizuar. Disa propozime kanë pasur elemente 

më të strukturuara, si ato për digjitalizimin e shëndetë-

sisë apo arsyetimet për financimin e politikave sociale 

përmes ndryshimeve tatimore, por në shumicën e rasteve 

ka munguar një analizë e detajuar e zbatueshmërisë fi-

nanciare dhe institucionale. Po ashtu, trajtimi i barrierave 

juridike ka qenë mjaft i kufizuar; përveç rasteve kur është 

diskutuar mungesa e ligjeve për industrinë e mbrojtjes 

apo është pranuar se vetëm miratimi i ligjit për sigurimet 

shëndetësore nuk është i mjaftueshëm pa mekanizma 

praktikë zbatimi, argumentet ligjore dhe kushtetuese 

kanë mbetur kryesisht në nivel të interpretimeve politike.

Në përgjithësi, debatet kanë nxjerrë në pah çështje të 

rëndësishme për qytetarët dhe kanë evidentuar dallime 

mes ofertave politike, por fushata televizive është karak-

terizuar nga një hendek mes vizioneve të përgjithshme 

dhe planeve konkrete të realizimit. Retorika konfrontuese 

dhe akuzat ndërpartiake kanë zënë një hapësirë të kon-

siderueshme, duke bërë që analiza e programeve dhe 

premtimeve të mbetet më pak e thelluar sesa ballafaqimi 

politik mes subjekteve.

Struktura dhe përfshirja në debatet televizive

Në RTK kanë dominuar debatet vetëm me analistë me 10 debate, ndërsa debatet me nga një subjekt/kandidat, me 

shumë subjekte dhe duelet me dy subjekteve me nga 4 debate.

PSD ka marrë pjesë ne 8 debate, AAK në 7 , PDK në 6, LDK në 4 dhe LVV në 1 debat.

Lloji i emisionit Pjesëmarrja e partive

Vetëm me analistë - 10 PSD - 8  

Me një subjekt/kandidat - 4 AAK - 7  

Shumë subjekte - 4 PDK - 6  

Debat në mes dy subjekteve/kandidatëve  - 4 LDK - 4  

LVV - 1  

Nga 26 paraqitje të kandidatëve, vetëm 3 kanë qenë gra (12%).

Pjesë e debateve televizive në RTK kanë qenë gjashtë analistë, prej tyre një grua (16.7%) dhe pesë burra (83.3%). Së 

bashku kanë pasur 31 paraqitje, ku analistja ka pasur nëntë paraqitje (29%), ndërsa analistët burra 22 paraqitje (71%).

KOHAVISION

Kronikat zgjedhore

KTV ka ofruar mbulimin  të balancuar - pesë partitë kryesore kanë pasur hapësirë pothuajse identike, me diferencë mes 

partisë me më shumë e asaj me më pak mbulim prej vetëm 4 minutash. 

Subjekti Minuta

LDK 21 ■■■■■■■■■■■■■■■■■■■■■■■■■■■■■■■■

LVV 21 ■■■■■■■■■■■■■■■■■■■■■■■■■■■■■■■■

PDK 21 ■■■■■■■■■■■■■■■■■■■■■■■■■■■■■■■

AAK 20 ■■■■■■■■■■■■■■■■■■■■■■■■■■■■■

PSD 18 ■■■■■■■■■■■■■■■■■■■■■■■■■■

KTV nuk ka paraqitur në mënyrë të ndarë fjalimet apo deklaratat individuale të kandidatëve për kryeministër dhe kandi-

datëve të tjerë për deputetë në Kronikat zgjedhore të transmetuara gjatë periudhës së monitorimit

Debatet televizive 

KTV e ka mbuluar fushatën zgjedhore përmes një kom-

binimi të kronikave informative, debateve dhe intervistave 

politike. Përmes emisionit zgjedhor “Zgjedhjet në Kohë”, 

televizioni ka krijuar hapësirë për përfaqësuesit e sub-

jekteve politike që të prezantojnë qëndrimet, programet 

dhe alternativat e tyre, duke i organizuar diskutimet sipas 

tematikave të veçanta si ekonomia, drejtësia, shëndetë-

sia, arsimi, energjia dhe politika e jashtme. Para emis-

ioneve është theksuar se ftesat u janë dërguar të gjitha 

subjekteve politike për të deleguar përfaqësuesit e tyre.

Nga monitorimi i debateve dhe intervistave rezulton se 

fushata televizive është karakterizuar nga një ndërthurje 

mes diskutimeve programore dhe përplasjeve politike. 

Edhe pse temat e debateve kanë qenë të orientuara dre-

jt çështjeve konkrete publike, në shumë raste diskutimi 

është zhvendosur nga analizimi i alternativave drejt kri-

tikave për qeverisjen, përgjegjësinë politike, koalicionet 

e mundshme dhe pozicionimin e subjekteve ndaj elek-

toratit. Kjo ka bërë që një pjesë e debatit të fokusohet 

më shumë në shkëmbimin e akuzave dhe kundërargu-

menteve sesa në krahasimin e detajuar të programeve.

Në aspektin e gjuhës së përdorur, është evidentuar një di-

skurs kryesisht kritik dhe konfrontues, me personalizime 

dhe etiketime politike ndaj kundërshtarëve. Në disa raste, 

përfaqësuesit politikë i kanë paraqitur kundërshtarët si 

përgjegjës për dështime institucionale, mungesë rezul-

tatesh ose politika të gabuara. Edhe pse nuk janë eviden-

tuar raste të gjuhës së urrejtjes, gjuhës seksiste apo sul-

meve diskriminuese ndaj grupeve të caktuara, përdorimi 

i retorikës së ashpër ka ndikuar në zhvendosjen e fokusit 

nga argumentimi i politikave drejt përballjes politike.

Sa i përket programeve politike, debatet kanë përfshirë 

diskutime konkrete në disa fusha. Arsimi ka qenë ndër 

temat ku janë trajtuar më gjerësisht politika si edukimi 

i hershëm, çerdhet, arsimi profesional, mësimi gjithëdi-

tor, rezultatet e nxënësve dhe përfshirja e fëmijëve me 

nevoja të veçanta. Në shëndetësi janë diskutuar sigurimet 

shëndetësore, sistemi informativ shëndetësor, barnat 

esenciale, kujdesi parësor dhe masat parandaluese. Në 

ekonomi dhe energji janë trajtuar politikat fiskale, in-

vestimet, skemat sociale dhe kapacitetet energjetike, 

ndërsa politika e jashtme është fokusuar kryesisht në 

marrëdhëniet me aleatët ndërkombëtarë, dialogun me 

Serbinë dhe proceset integruese.

Megjithatë, pavarësisht prezantimit të disa alternativave 

konkrete, shumë prej propozimeve kanë mbetur në nivel 

të objektivave të përgjithshme. Analiza e kostove finan-

ciare, burimeve të financimit, afateve të zbatimit dhe 

kapaciteteve institucionale ka qenë shpesh e kufizuar. 

Edhe trajtimi i aspekteve juridike ka qenë i pjesshëm, me 

pak diskutim mbi pengesat ligjore, mekanizmat e zbatimit 

apo ndryshimet e nevojshme normative për realizimin e 

premtimeve.

Në përgjithësi, mbulimi i fushatës në KTV ka krijuar hapë-

sirë për prezantimin e ofertave politike dhe për diskutim 

mbi çështje të rëndësishme publike, por dinamika e de-

bateve është karakterizuar shpesh nga përplasjet politike 

dhe vlerësimet reciproke mes subjekteve. Si rezultat, pro-

gramet dhe premtimet janë trajtuar në një masë të kon-

siderueshme, por jo gjithmonë me nivelin e nevojshëm 

të analizës mbi zbatueshmërinë praktike, financiare dhe 

institucionale.

Struktura dhe përfshirja në debatet televizive

KTV ka transmetuar 9 debate me rreth 11 orë. Formati ka favorizuar debatet me shumë subjekte - 5 nga 9 sesionet kanë 

pasur dy ose më shumë parti, gjë që e bën KTV-në ndër televizionet me nivelin më të lartë të ballafaqimit direkt mes 

kandidatëve.

Lloji i emisionit Pjesëmarrja e partive

Shumë subjekte - 5 PDK - 6  

Me një subjekt/kandidat - 4 PSD - 6  

AAK - 4  

LDK - 4  

LVV - 3  

Me 5 gra nga 23 paraqitje (22%), KTV qëndron ndër televizionet me përfaqësim gjinor mbi mesatare.

Burra
18 (78%)

■■■■■■■■■■■■■■■■■■■■■■■■■■■■■■
■■■■■■■■
■ Burra  ■ Gra

Gra
5 (22%)

Gjatë periudhës së monitorimit, KTV nuk ka angazhuar analistë në debatet televizive.



RAPORTI I MONITORIMIT TË MEDIAVE

20

ZGJEDHJET E PARAKOHSHME PËR KUVENDIN E KOSOVËS 

21

T7

Kronikat zgjedhore

T7 ka transmetuar vetëm rreth 28 minuta kronika. Mbulimi ka qenë relativisht i balancuar mes partive kryesore, me 

PDK-në (9 minuta) pak para LDK-së (7 minuta).

Subjekti Minuta

PDK 9 ■■■■■■■■■■■■■■■■■■■■■■■■■■■■■■■■

LDK 7 ■■■■■■■■■■■■■■■■■■■■■■■■

AAK 5 ■■■■■■■■■■■■■■■■■■■

LVV 5 ■■■■■■■■■■■■■■■■■■■

IRDK 1 ■■■■■

Partia Lib. Egjiptiane >1 ■■

Sa i përket kandidatëve për kryeministër, Bedri Hamza dhe Lumir Abdixhiku kanë patur mbulim të përafërt (rreth 3 

minuta secili). Albin Kurti ka pasur më pak se një minut.

Kandidati Minuta

Bedri Hamza (PDK) >3 ■■■■■■■■■■■■■■■■■■■■■■■■■■■■■■■■

Lumir Abdixhiku (LDK) 3 ■■■■■■■■■■■■■■■■■■■■■■■■■■■■■

Ardian Gjini (AAK) 1 ■■■■■■■■■■■■

Albin Kurti (LVV) <1 ■■■■■■■

Në nivel të kandidatëve për deputetë, mbulimi individual ka qenë i kufizuar. Kandidatet gra kanë marrë pak mbi 3 minuta, 

ku afër 2 minuta kanë qenë për kandidaten Vjosa Osmani, ndërsa për kandidatet burra më pak se një minut.

Debatet televizive

Monitorimi i emisionit “Pressing” në TV7 gjatë periudhës 

28 maj – 6 qershor 2026 ka nxjerrë në pah një fushatë të 

karakterizuar nga ndërthurja e diskutimeve programore 

me përplasje të forta politike, ku cilësia e debatit ka ndry-

shuar dukshëm varësisht nga formati i emisionit dhe pro-

fili i pjesëmarrësve. Intervistat individuale me kandidatë 

kanë prodhuar më shpesh diskutime konkrete mbi politi-

kat publike, ndërsa panelet analitike janë shoqëruar me 

një nivel më të lartë polarizimi dhe konfrontimi verbal.

Në aspektin e gjuhës së përdorur, një nga gjetjet kryesore 

është se gjuha problematike është shfaqur jo vetëm nga 

kandidatët politikë, por edhe nga vetë analistët. Që në  -

natën e parë të fushatës, një analist iu referua votuesve të 

varfër si “lypës” dhe “parazitë”, duke i cilësuar si kategori 

të “keq-edukuara politikisht”, ndërsa u përdor edhe termi 

“pisllëk politik” për të karakterizuar qeverisjen. Në debatet 

pasuese janë evidentuar grindje të vazhdueshme ndërmjet 

analistëve, përdorimi i etiketimeve degraduese, si dhe dis-

kutime rreth deklaratave që stigmatizonin rajone të caktu-

ara të Kosovës. Kulmi i gjuhës problematike u regjistrua më 

1 dhe 4 qershor, kur në studio u përdorën terma si “budall”, “i 

poshtër”, “i padijshëm”, “analfabet”, “gënjeshtar i paskrupull” 

dhe “gomar. Këto raste tregojnë një nivel të lartë degradimi 

të debatit publik dhe vështirësi në ruajtjen e standardeve të 

komunikimit nga vetë pjesëmarrësit dhe moderimi.

Edhe kandidatët politikë kanë përdorur në raste të caktuara 

etiketime, krahasime dhe akuza që kanë tejkaluar kufijtë e 

kritikës së zakonshme politike. Janë evidentuar deklarata 

që stigmatizonin kundërshtarët politikë, aludime për lidhje 

me “armiqtë” e vendit, si dhe formulime që e zhvendosnin 

debatin nga politikat publike drejt diskreditimit personal.

Sa i përket programeve politike, monitorimi ka evidentu-

ar disa nga diskutimet më konkrete dhe më të detajuara 

të fushatës, veçanërisht në fushat e shëndetësisë, energ-

jisë, ekonomisë dhe politikave fiskale. Janë prezantuar 

propozime që lidhen me furnizimin me barna, menax-

himin e sistemit shëndetësor, zhvillimin e kapaciteteve 

energjetike, politikat tatimore dhe mbështetjen e biznesit. 

Megjithatë, një pjesë e konsiderueshme e kohës televizive 

është dominuar nga polemikat politike, debatet mbi zh-

villimet e kaluara dhe sulmet ndaj kundërshtarëve, duke 

kufizuar hapësirën për krahasimin e drejtpërdrejtë të al-

ternativave programore.

Premtimet politike janë paraqitur kryesisht si objektiva dhe 

zotime strategjike, por në shumicën e rasteve kanë mun-

guar analizat e kostove, burimet konkrete të financimit, 

si dhe vlerësimet nëse ato janë të realizueshme brenda 

kornizës ekzistuese ligjore apo kërkojnë ndryshime ligjore 

dhe institucionale për t’u zbatuar. Premtime si ulja e TVSH-

së, rritja e pagave, investimet energjetike, ndërtimi i infra-

strukturës apo zgjerimi i subvencioneve janë diskutuar pa 

shpjegime të mjaftueshme mbi ndikimin buxhetor, afatet e 

realizimit dhe kornizën ligjore të nevojshme për zbatim. Si 

rezultat, debati ka ofruar diagnoza të qarta për problemet 

kryesore të vendit, por më pak sqarime mbi mënyrën konk-

rete të realizimit të zgjidhjeve të propozuara.

Në përgjithësi, “Pressing” ka pasqyruar një fushatë ku 

përballja politike dhe retorika konfrontuese kanë zënë një 

hapësirë të konsiderueshme, ndërsa debatet më cilësore 

janë zhvilluar në rastet kur pjesëmarrësit kanë ofruar 

ekspertizë profesionale dhe argumentim të bazuar në të 

dhëna konkrete. Monitorimi tregon se, pavarësisht prezan-

timit të disa alternativave programore, mungesa e sfidimit 

të mjaftueshëm të gjuhës problematike dhe e verifikimit të 

realizueshmërisë së premtimeve ka kufizuar mundësinë e 

publikut për të bërë një vlerësim më të informuar të ofer-

tave politike.

Struktura dhe përfshirja në debatet televizive

T7 ka transmetuar 35 sesione debate me rreth 29.5 orë gjithsej. Megjithatë, sasia e madhe nuk ka sjellë diversitet të 
formatit: 25 nga 35 sesionet kanë qenë prezantime individuale, pa asnjë ballafaqim direkt mes partive gjatë gjithë fushatës.

Kandidatët nga PDK dhe LDK kanë marrë pjesë në nga 10 debate, kandidatët nga AAK në 4 debate, dhe kandidatet nga LVV 
dhe PSD në nga një debat.

Lloji i emisionit Pjesëmarrja e partive

Me një subjekt/kandidat - 25 PDK - 10  

Vetëm me analistë - 5 LDK - 10  

Format tjetër - 5 AAK - 4  

LVV - 1  

PSD - 1  

Nga 26 paraqitje të kandidatëve, 22 burra dhe 4 gra (15%). 

Burra
22 (85%)

■■■■■■■■■■■■■■■■■■■■■■■■■■■■■■■■
■■■■■■
■ Burra  ■ Gra

Gra
4 (15%)

Pjesë e debateve televizive në T7 kanë qenë 11 analistë, prej tyre një grua (9.1%) dhe dhjetë burra (90.9%). Së bashku 

kanë pasur 33 paraqitje, ku analistja grua ka pasur tri paraqitje (9.1%), ndërsa analistët burra 30 paraqitje (90.9%).

KLAN KOSOVA

Kronikat zgjedhore
Klan Kosova ka transmetuar rreth 103 minuta kronika zgjedhore. LDK ka pasur mbulim me 28 minuta, AAK me 27 
minuta, PDK me 24 minuta, LVV me 22 minuta dhe PSD me 1 minut.

Subjekti Minuta

LDK 28 ■■■■■■■■■■■■■■■■■■■■■■■■■■■■■■■■

AAK 27 ■■■■■■■■■■■■■■■■■■■■■■■■■■■■■■■

PDK 25 ■■■■■■■■■■■■■■■■■■■■■■■■■■■■■

LVV 21 ■■■■■■■■■■■■■■■■■■■■■■■■

PSD 1 ■

Sa i përket kandidatëve për kryeministër, Albin Kurti ka pasur mbulueshmërinë më të lartë, me më shumë se 10 
minuta (më shumë se të gjithë kandidatët tjerë së bashku), ndjekur nga Bedri Hamza me 4 minuta, Lumir Abdixhiku 3 
minuta dhe Dardan Molliqaj e Ardian Gjini me nga më pak se një minut.

Kandidati Minuta

Albin Kurti (LVV) 10 ■■■■■■■■■■■■■■■■■■■■■■■■■■■■■■■■

Bedri Hamza (PDK) 4 ■■■■■■■■■■■■■■

Lumir Abdixhiku (LDK) 3 ■■■■■■■■■

Dardan Molliqaj (PSD) <1 ■■

Ardian Gjini (AAK) <1 ■■

Kandidatët për deputetë kanë pasur afër 6 minuta, ku Vjosa Osmani ka pasur afër 5 minuta, ndërsa Ramush Haradinaj 
dhe Shukri Buja me nga më pak se një minut.

Debatet televizive
Nga monitorimi i debateve dhe intervistave zgjedhore në 

Klan Kosova rezulton se një nga tiparet më të dallueshme 

të fushatës ka qenë përdorimi i gjuhës politike si mjet i 

përplasjes dhe karakterizimit të kundërshtarit, shpesh 

përtej kritikës ndaj politikave konkrete. Debatet janë sho-

qëruar me përdorim të etiketimeve të forta, akuzave dhe 

krahasimeve ekstreme, ku në disa raste kundërshtarët 

politikë janë lidhur me figura historike totalitare, veprime 

kriminale apo skenarë të krizave institucionale. Janë ev

identuar raste të përdorimit të shprehjeve si “virus”, “Ge-

stapo”, “diktaturë”, “autokraci”, si dhe akuza për keqpër-

dorim të pushtetit apo veprime të paligjshme pa paraqitje 

të provave konkrete.

Përveç gjuhës konfrontuese, disa deklarata kanë për-

dorur një retorikë nxitëse dhe alarmuese, duke e paraqi-

tur rezultatin zgjedhor si çështje me pasoja ekzisten-

ciale për vendin. Në disa raste janë ngritur pretendime 

për konflikte të mundshme, rrezik të destabilizimit apo 

përgjegjësi personale të kundërshtarëve politikë. Edhe 

pse nuk janë evidentuar raste sistematike të gjuhës së 

urrejtjes ndaj grupeve shoqërore apo gjuhës seksiste, 

përdorimi i kësaj retorike ka ndikuar në uljen e cilësisë 

së debatit dhe në zhvendosjen e vëmendjes nga politikat 

drejt sulmeve personale dhe polarizimit politik.

Sa i përket programeve politike, debatet kanë përfshirë 

diskutime mbi ekonomi, energji, siguri, politikë të jashtme 

dhe reforma institucionale. Në disa raste janë prezantu-

ar propozime konkrete, si investimet në energji, politikat 

fiskale, rritja e kapaciteteve të sigurisë, reformat në arsim 

dhe shëndetësi. Megjithatë, një pjesë e konsiderueshme 

e diskutimit është fokusuar në diagnostikimin e proble-

meve dhe kritikimin e qeverisjes, ndërsa alternativat për 

zgjidhje kanë qenë shpesh më pak të elaboruara.

Disa paraqitje kanë ofruar analiza më të strukturuara, 

veçanërisht kur debatet janë zhvilluar me kandidatë ose 

ekspertë me njohuri të drejtpërdrejta për sektorët për-

katës. Në këto raste diskutimi ka përfshirë argumente 

teknike, kosto, kapacitete institucionale dhe mekanizma 

konkretë zbatimi. Megjithatë, në pjesën më të madhe të 

debateve programet janë paraqitur në nivel objektivash 

të përgjithshme, pa shpjegime të plota për burimet finan-

ciare, afatet e realizimit dhe pengesat juridike.

Në lidhje me premtimet politike, analiza e mbështetjes 

buxhetore dhe juridike ka qenë një nga mangësitë krye-

sore të fushatës. Disa propozime janë shoqëruar me 

kalkulime dhe argumente financiare më të qarta, por 

shumica e zotimeve kanë mbetur në nivel deklarativ, pa 

specifikuar burimet e financimit, ndikimin fiskal apo me-

kanizmat ligjorë të zbatimit.

Në përgjithësi, debatet në Klan Kosova kanë pasqyruar 

një fushatë të karakterizuar nga polarizimi i lartë poli-

tik, ku gjuha konfrontuese dhe akuzat ndërpartiake kanë 

zënë hapësirë të konsiderueshme. Edhe pse janë trajtuar 

çështje të rëndësishme publike dhe janë paraqitur disa 

alternativa programore, hendeku mes vizioneve politike 

dhe planeve konkrete të realizimit ka mbetur një nga ele-

mentet kryesore të evidentuara nga monitorimi.

Struktura dhe përfshirja në debatet televizive

Klan Kosova ka transmetuar 21 sesione me rreth 20 orë. Formati ka qenë krejtësisht i orientuar drejt intervistave 
individuale - 16 nga 21 sesionet me një kandidat. Ka pasur vetëm 1 duel dhe asnjë debat me shumë parti njëkohësisht.

PDK ka marrë pjesë në 8 debate, LDK në 6 debate, AAK në 3 debate, PSD në 2 debate dhe LVV në 1 debat.

Lloji i emisionit Pjesëmarrja e partive

Me një subjekt/kandidat - 16 PDK - 8  

Vetëm me analistë - 3 LDK - 6  

Debat në mes dy subjekteve/kandidatëve - 1 AAK - 3  

PSD - 2  

LVV - 1  

Nga 22 pjesëmarrës, 17 kanë qenë burra dhe 5 gra.

Burra
17 (77%)

■■■■■■■■■■■■■■■■■■■■■■■■■■■■■
■■■■■■■■■
■ Burra  ■ Gra

Gra
5 (23%)

Pjesë e debateve televizive në Klan Kosova kanë qenë dhjetë analistë, prej tyre tre gra (30%) dhe shtatë burra (70%). 
Së bashku kanë pasur 22 paraqitje, ku analistet gra kanë pasur katër paraqitje (18.2%), ndërsa analistët burra 18 
paraqitje (81.8%).

TV DUKAGJINI

Kronikat zgjedhore

Hapësira televizive në Kronikat zgjedhore të TV Dukagjini ka qenë pothuajse e njëjtë për 4 subjektet e mëdha, ku secila 

prej tyre ka pasur afër 8 minuta mbulueshmëri.

Subjekti Minuta  

AAK 8 ■■■■■■■■■■■■■■■■■■■■■■■■■■■■■■■■

LVV 8 ■■■■■■■■■■■■■■■■■■■■■■■■■■■■■■■■

LDK 8 ■■■■■■■■■■■■■■■■■■■■■■■■■■■■■■■■

PDK 8 ■■■■■■■■■■■■■■■■■■■■■■■■■■■■■■■■

PSD 2 ■■■■■■■■■

KDTP <1 ■■■■

Kandidatët për KM, Albin Kurti dhe Bedri Hamza kanë pasur pak mbi 3 minuta secili, ndërkohë Ardian Gjini më pak se 3 

minuta , Lumir Abdixhiku rreth 2 minuta dhe Dardan Molliqaj 1 minut.

Kandidati Minuta  

Albin Kurti (LVV) >3 ■■■■■■■■■■■■■■■■■■■■■■■■■■■■■■■■

Bedri Hamza (PDK) >3 ■■■■■■■■■■■■■■■■■■■■■■■■■■■■■

Ardian Gjini (AAK) <3 ■■■■■■■■■■■■■■■■■■■■■■■■

Lumir Abdixhiku (LDK) 2 ■■■■■■■■■■■■■■■■■

Dardan Molliqaj (PSD) 1 ■■■■■■■■■

Sa i përket kandidatëve për deputet, ata kanë pasur rreth 2 minuta, ku nga 1 minut ka qenë për kandidatët burra dhe 

nga 1 minut për kandidatet gra.

Debatet televizive

Nga monitorimi i debateve të emisionit “Debat Plus” në TV 

Dukagjini rezulton se fushata zgjedhore është karakter-

izuar nga një dominim i lartë i përplasjeve politike, kriti-

kave ndaj kundërshtarëve dhe diskutimeve mbi zhvillimet 

e kaluara politike, ndërsa hapësira për prezantimin dhe 

krahasimin e programeve ka qenë më e kufizuar. Forma-

ti i debateve ka ofruar mundësi për përballje mes për-

faqësuesve politikë, por në shumë raste diskutimi është 

orientuar më shumë drejt përgjegjësisë për situatat e 

krijuara politike, akuzave ndërpartiake dhe kalkulimeve 

paszgjedhore. 

Në aspektin e gjuhës së përdorur, debatet janë karakter-

izuar nga përdorimi i shpeshtë i gjuhës kritike, etiketi-

meve dhe formulimeve denigruese ndaj kundërshtarëve 

politikë. Janë evidentuar raste ku individët ose subjektet 

politike janë karakterizuar me terma të përgjithshëm si 

“hajni”, “matrapazllëk” dhe akuza të tjera që shpesh nuk 

janë shoqëruar me argumente ose fakte konkrete. Në disa 

raste, kritika politike është zhvendosur drejt sulmeve per-

sonale ndaj figurave politike.

Një element i veçantë i evidentuar ka qenë përdorimi i 

narrativave që lidhen me trashëgiminë kombëtare dhe 

historinë si instrument politik. Në disa materiale dhe 

deklarime është krijuar lidhje mes qëndrimeve politike 

dhe perceptimeve mbi respektin ndaj figurave historike 

ose sakrificës kombëtare, duke e zhvendosur debatin nga 

politikat publike drejt identitetit dhe emocioneve kolek-

tive. Gjithashtu janë evidentuar raste të gjuhës së ashpër 

që kanë përfshirë krahasime me regjime historike dhe 

etiketime me ngarkesë të fortë politike. Gjuha seksiste 

apo gjuha nxitëse ndaj grupeve shoqërore nuk është evi-

dentuar si element i përsëritur gjatë monitorimit.

Sa i përket programeve politike, diskutimi programor ka 

zënë një hapësirë dukshëm më të vogël krahasuar me de-

batet mbi konfliktet politike dhe zhvillimet aktuale. Edhe 

pse janë trajtuar tema si ekonomia, energjia, shëndetësia, 

reformat institucionale dhe politikat sociale, në shumë 

raste partitë janë fokusuar më shumë në kritikimin e 

qeverisjeve të kaluara apo kundërshtarëve politikë sesa 

në paraqitjen e alternativave të detajuara. Diskutimet më 

konkrete programore janë shfaqur kryesisht në intervi-

stat individuale dhe më pak në përballjet mes subjekteve.

Megjithatë, në këtë televizion u realizua i vetmi debat 

ndërmjet nënkryetarëve të subjekteve të mëdha politike, 

krahasuar me televizionet e tjera të monitoruara. Edhe 

pse debati ishte paraparë të përqendrohej më shumë 

në aspektet programore, ai përfundoi kryesisht me për-

plasje dhe akuza ndërmjet pjesëmarrësve.Premtimet 

politike janë paraqitur kryesisht në formën e objektivave 

të përgjithshme, ndërsa analiza e kostove, burimeve të 

financimit, afateve dhe mekanizmave të zbatimit ka qenë 

e kufizuar. Edhe kur janë prezantuar propozime konkrete 

për rritje pagash, investime infrastrukturore apo reforma 

në sektorë publikë, ato shpesh kanë munguar nga shp-

jegimet mbi ndikimin buxhetor dhe bazën juridike të real-

izimit. Kjo ka kufizuar mundësinë që publiku të vlerësojë 

në mënyrë të plotë realizueshmërinë e premtimeve.

Në përgjithësi, debatet në “Debat Plus” kanë pasqyruar 

një fushatë të karakterizuar nga polarizimi i lartë politik, 

ku retorika konfrontuese dhe përplasjet ndërmjet sub-

jekteve kanë zënë hapësirë të konsiderueshme. Edhe 

pse janë trajtuar çështje të rëndësishme publike dhe janë 

prezantuar disa alternativa politike, debati është orien-

tuar më shumë drejt pyetjes se kush mban përgjegjësi 

për të kaluarën sesa drejt analizës së qartë të zgjidhjeve 

konkrete për të ardhmen.

Struktura dhe përfshirja në debatet televizive

TV Dukagjini ka transmetuar 27 sesione me rreth 28 orë - sasi e madhe. Formati ka qenë kryesisht prezantues: 17 ses-

ione me një kandidat, 9 vetëm me analistë dhe vetëm 1 debat me shumë subjekte

PDK ka marrë pjesë në 8 debate, LDK në 6, LVV në 4, AAK në 3 dhe PSD 1 debat.

Lloji i emisionit Pjesëmarrja e partive

Me një subjekt/kandidat - 17 PDK - 8  

Vetëm me analistë - 9 LDK - 6  

Shumë subjekte - 1 LVV - 4  

AAK - 3  

PSD - 1  

Nga 22 paraqitje, 18 burra dhe 4 gra (18%). 

Burra
18 (82%)

■■■■■■■■■■■■■■■■■■■■■■■■■■■■■■■
■■■■■■■
■ Burra  ■ Gra

Gra
4 (18%)

Pjesë e debateve televizive në TV Dukagjini kanë qenë dhjetë analistë, të gjithë burra. Së bashku kanë pasur 59 paraqitje.

RTV 21

Kronikat zgjedhore
RTV 21 ka transmetuar rreth 80 minuta kronika. PDK kryeson me 23 minuta, AAK 19 minuta, LVV 18 minuta, LDK 17 
minuta dhe PSD 3 minuta.

Subjekti Minuta

PDK 23 ■■■■■■■■■■■■■■■■■■■■■■■■■■■■■■■■

AAK 19 ■■■■■■■■■■■■■■■■■■■■■■■■■■■

LVV 18 ■■■■■■■■■■■■■■■■■■■■■■■■■■

LDK 17 ■■■■■■■■■■■■■■■■■■■■■■■■

PSD 3 ■■■■

Sa i përket kandidatëve për kryeministër, Bedri Hamza ka pasur afër 19 minuta, Albin Kurti 18 minuta, Ardian Gjini 
12 minuta dhe Lumir Abdixhiku 7 minuta.

Kandidati Minuta

Bedri Hamza (PDK) 19 ■■■■■■■■■■■■■■■■■■■■■■■■■■■■■■■■

Albin Kurti (LVV) 18 ■■■■■■■■■■■■■■■■■■■■■■■■■■■■■■■

Ardian Gjini (AAK) 12 ■■■■■■■■■■■■■■■■■■■■

Lumir Abdixhiku (LDK) 7 ■■■■■■■■■■■■

Gratë kandidate për deputetë kanë patur mbi 9 minuta mbulim kundrejt 5 minutave për burrat. 

Debatet televizive
RTV 21 ka mbuluar fushatën zgjedhore përmes emision-

it politik “Click”, duke kombinuar debate mes përfaqë-

suesve të subjekteve politike, intervista individuale dhe 

diskutime me analistë politikë. Temat e trajtuara kanë 

përfshirë zhvillimet politike, formimin e institucioneve, 

sigurinë, drejtësinë, ekonominë, politikat sociale dhe per-

spektivat e koalicioneve paszgjedhore. Debatet janë orga-

nizuar në formate që u kanë mundësuar partive politike 

të prezantojnë qëndrimet dhe prioritetet e tyre, ndërsa 

moderimi është zhvilluar në përgjithësi në mënyrë profe-

sionale dhe neutrale, pa u evidentuar raste të favorizimit 

të ndonjë subjekti politik.

Nga monitorimi i debateve rezulton se diskutimet kanë 

kombinuar prezantimin e ofertave politike me analizën e 

zhvillimeve aktuale politike. Në shumicën e emisioneve, 

përfaqësuesit e partive kanë pasur mundësi të shpalosin 

programe dhe qëndrime për çështje si siguria, drejtësia, 

ekonomia, arsimi dhe shëndetësia. Megjithatë, një pjesë 

e debatit është fokusuar edhe në çështje të përgjegjësisë 

politike, qeverisjes së kaluar dhe aktuale, si dhe pozicioni-

meve ndërpartiake pas zgjedhjeve.

Në aspektin e gjuhës së përdorur, debatet janë karak-

terizuar kryesisht nga kritika politike dhe polemika mes 

pjesëmarrësve, por nuk janë evidentuar raste të gjuhës 

së urrejtjes, nxitjes së urrejtjes, diskriminimit apo intol-

erancës ndaj individëve ose grupeve të caktuara. Diskursi 

ka mbetur përgjithësisht brenda kufijve të debatit poli-

tik, megjithëse në disa raste intensiteti i përplasjeve ka 

ndikuar në zhvendosjen e fokusit nga argumentet pro-

gramore drejt kritikave ndaj kundërshtarëve.

Sa i përket programeve politike, debatet kanë ofru-

ar hapësirë për diskutimin e alternativave në fusha të 

ndryshme. Në debatet për sigurinë janë trajtuar politikat 

e mbrojtjes, zhvillimi i FSK-së dhe raportet me aleatët 

ndërkombëtarë; në drejtësi janë diskutuar reforma insti-

tucionale, lufta kundër korrupsionit dhe sundimi i ligjit; 

ndërsa në ekonomi, arsim dhe shëndetësi janë prezan-

tuar prioritete për zhvillim ekonomik, politika sociale dhe 

reforma publike. Megjithatë, çështjet gjinore nuk kanë 

qenë pjesë e rëndësishme e agjendës së debateve. Edhe 

kur në studio kanë qenë kandidate gra, diskutimi është 

fokusuar kryesisht në temat e përgjithshme politike dhe 

jo në politikat për barazi gjinore, fuqizimin ekonomik të 

grave, pjesëmarrjen e grave në vendimmarrje apo mbro-

jtjen nga dhuna me bazë gjinore.

Premtimet politike janë paraqitur kryesisht në formën e 

objektivave dhe prioriteteve të përgjithshme, ndërsa anal-

iza e kostove, burimeve të financimit dhe mekanizmave 

konkretë të zbatimit ka qenë e kufizuar. Në shumicën e 

rasteve ka munguar një diskutim i detajuar mbi kapac-

itetet institucionale, afatet e realizimit dhe pengesat ju-

ridike që mund të ndikojnë në zbatimin e premtimeve. 

Debatet kanë ofruar informacion mbi drejtimet kryesore 

të programeve partiake, por jo gjithmonë kanë arritur të 

testojnë realizueshmërinë financiare dhe ligjore të tyre.

Në përgjithësi, RTV 21 ka krijuar hapësirë për një debat 

zgjedhor të fokusuar në temat kryesore publike dhe ka 

mundësuar përfaqësimin e subjekteve kryesore politike. 

Megjithatë, ngjashëm me pjesën tjetër të hapësirës medi-

atike, fushata është karakterizuar nga një ndërthurje mes 

diskutimeve programore dhe përplasjeve politike, ndërsa 

temat gjinore dhe analiza e thelluar e zbatueshmërisë së 

premtimeve kanë mbetur më pak të trajtuara.

Struktura dhe përfshirja në debatet televizive

RTV 21 ka transmetuar vetëm 11 sesione debate me rreth 7 orë, ku kanë dominuar debatet me një subjekt/kandidat me 

9 debate.

LDK ka marrë pjesë në 5 debate, PDK dhe AAK në nga 4 debate, PSD dhe LVV në nga dy debate.

Lloji i emisionit Pjesëmarrja e partive

Me një subjekt/kandidat - 9 LDK - 5  

Vetëm me analistë - 2 PDK - 4  

Shumë subjekte - 2 AAK - 4  

PSD - 2  

LVV - 2  

Nga 17 përfaqësuesit e subjekteve politike, 11 kanë qenë burra dhe 6 gra. Në këtë aspekt RTV 21 ka përqindjen më të 

lartë të grave kandidate pjesëmarrëse në debatet televizive.

Burra
11 (65%)

■■■■■■■■■■■■■■■■■■■■■■■■■
■■■■■■■■■■■■■
■ Burra  ■ Gra

Gra
6 (35%)

Pjesë e debateve televizive në RTV 21 kanë qenë shtatë analistë, të gjithë burra. Së bashku kanë pasur tetë paraqitje.

TËVË 1

Kronikat zgjedhore

Tëvë1 ka transmetuar vetëm rreth 14 minuta kronika zgjedhore. 	

Hapësira e dedikuar për subjektet politike ka qenë pothuajse njëjtë për subjektet e mëdha.

Subjekti Minuta

AAK 4 ■■■■■■■■■■■■■■■■■■■■■■■■■■■■■■■■

LVV 4 ■■■■■■■■■■■■■■■■■■■■■■■■■■■■■■■■

LDK 4 ■■■■■■■■■■■■■■■■■■■■■■■■■■■■■■■

PDK 3 ■■■■■■■■■■■■■■■■■■■■■■■■■■■■■■

Tëvë1 ka regjistruar kohë minimale për kandidatët për kryeministër: vetëm Albin Kurti me 0.2 minuta dhe Bedri Hamza 

me 0.1 minuta.

Tëvë1 nuk ka transmetuar fjalime ose paraqitje individuale të kandidatëve për kryeministër apo kandidatëve për depu-

tetë në Kronikat zgjedhore të monitoruara; minutazhi i regjistruar për Albin Kurtin (0.2 min) dhe Bedri Hamzën (0.1 min) 

lidhet me paraqitje të shkurtra brenda kronikave partiake dhe jo me mbulim individual të fjalimeve të tyre, ndërsa nuk 

është evidentuar mbulim i veçantë për kandidatët deputetë, gra apo burra.

Debatet televizive

Nga monitorimi i debateve televizive të fushatës zgjed-

hore rezulton se hapësira mediatike është karakterizuar 

nga një nivel i lartë polarizimi politik, ku përplasja ndërm-

jet subjekteve shpesh ka dominuar mbi prezantimin dhe 

krahasimin e alternativave konkrete qeverisëse. Edhe pse 

programet politike janë përmendur në shumicën e debat-

eve, ato rrallë janë trajtuar si plane të plota publike të sho-

qëruara me kosto financiare, afate të realizimit, bazë juri-

dike dhe mekanizma të qartë zbatimi. Si rezultat, debatet 

kanë shërbyer më shumë si hapësirë për kontestimin e 

kundërshtarit, vlerësimin e performancës politike dhe di-

skutimin e raporteve ndërpartiake, sesa për një analizë të 

thelluar të ofertave zgjedhore.

Në aspektin e gjuhës së përdorur, rastet problematike 

janë shfaqur kryesisht përmes etiketimit politik, akuzave 

të rënda dhe formulimeve që synonin delegjitimimin e 

kundërshtarit. Në vend të kritikës së fokusuar ndaj politi-

kave konkrete, në disa raste u përdorën karakterizime të 

përgjithshme si “kapje e shtetit”, “autoritarizëm”, “mash-

trim”, “manipulim”, “korrupsion” apo “nepotizëm”, shpesh 

pa u shoqëruar me argumentim të mjaftueshëm faktik 

në studio. Kjo prirje e zhvendosi debatin nga krahasimi 

i politikave drejt një përplasjeje mbi besueshmërinë mo-

rale dhe politike të palëve.

Një pjesë e diskutimeve u ndërtua rreth narrativës së 

krizës institucionale dhe përgjegjësisë për funksionimin 

e shtetit. Pushteti dhe opozita e përdorën këtë temë në 

mënyra të ndryshme: njëra palë e paraqiti nevojën për 

shumicë të qëndrueshme si kusht për funksionalitet insti-

tucional, ndërsa pala tjetër e interpretoi si tendencë për 

përqendrim të pushtetit. Për pasojë, çështjet si funksionimi 

i Kuvendit, krijimi i institucioneve dhe proceset kushtetuese 

u trajtuan më shumë si argumente politike sesa si tema që 

kërkojnë shpjegim të detajuar institucional.

Në disa debate u evidentuan edhe formulime me poten-

cial stigmatizues ndaj grupeve të caktuara shoqërore. 

Veçanërisht diskutimet mbi Kodin Civil, martesën e per-

sonave të gjinisë së njëjtë dhe përmbajtjet arsimore 

shpesh u zhvilluan përmes referimeve që tejkalonin 

kundërshtimin ndaj një politike publike dhe preknin 

çështje të identitetit dhe barazisë qytetare. Përdorimi i 

shprehjeve që e paraqesin një grup si të papajtueshëm 

me “natyrshmërinë”, “vlerat njerëzore” apo rendin sho-

qëror krijon rrezik të stigmatizimit dhe e largon debatin 

nga argumentimi politik.

Në mënyrë të ngjashme, në diskutimet për përfaqësimin 

e grave në politikë u evidentuan raste kur disa kandidate 

gra u përshkruan përmes termave që lidhen me temper-

amentin ose sjelljen personale, si “grindavec” apo “agre-

sive”. Edhe pse këto formulime nuk përbëjnë gjuhë urre-

jtjeje në kuptimin e ngushtë, ato pasqyrojnë një problem 

të standardeve të dyfishta në vlerësimin e grave dhe bur-

rave në politikë, ku performanca publike e grave shpesh 

interpretohet përmes karakterizimeve personale dhe jo 

përmes përmbajtjes së argumenteve apo punës së tyre.

Sa i përket programeve politike, temat kryesore të tra-

jtuara kanë përfshirë ekonominë, energjinë, shënde-

tësinë, arsimin, sigurinë, investimet kapitale, diasporën 

dhe integrimet euroatlantike. Megjithatë, në shumicën e 

rasteve propozimet mbetën në nivel deklarativ dhe nuk u 

shoqëruan me shpjegime të mjaftueshme mbi burimet e 

financimit, ndikimin buxhetor, ndryshimet ligjore të nevo-

jshme apo afatet reale të zbatimit. Premtime si investime 

të mëdha publike, rritje të përfitimeve sociale, projekte 

infrastrukturore apo reforma institucionale u prezantuan 

më shumë si objektiva politike sesa si plane të detajuara.

Një përjashtim relativ u evidentua në disa debate ku kan-

didatët paraqitën propozime më konkrete për energjinë, 

zhvillimin ekonomik, politikat fiskale ose investimet. 

Megjithatë, edhe këto raste shpesh u ndërthurën me kri-

tika ndaj kundërshtarëve politikë, duke e bërë të vështirë 

ndarjen ndërmjet debatit programor dhe përplasjes elek-

torale.

Në përgjithësi, monitorimi tregon se fushata televizive u 

karakterizua nga personalizimi i garës dhe përqendrimi 

te figurat politike, konfliktet ndërpartiake dhe kalkulimet 

paszgjedhore. Debatet ofruan informacion mbi tem-

at kryesore politike, por më pak mundësi për qytetarët 

që të krahasojnë në mënyrë të strukturuar alternativat 

konkrete të qeverisjes. Gjuha politike shpesh ishte polar-

izuese dhe delegjitimuese, ndërsa programet partiake, 

megjithëse të pranishme, rrallë u analizuan në aspektin e 

realizueshmërisë financiare dhe institucionale.

Struktura dhe përfshirja në debatet televizive

Tëvë1 ka transmetuar 9 sesione debate me rreth 12 orë. Formati ka qenë kryesisht prezantues - 4 sesione me kandidat 

individual, 3 vetëm me analistë dhe vetëm 1 debat me shumë subjekte.

AAK ka marrë pjesë në 3 debate, PSD, PDK, LVV dhe LDK në nga 2 debate.

Lloji i emisionit Pjesëmarrja e partive

Me një subjekt/kandidat - 4 AAK - 3  

Vetëm me analistë - 3 PSD - 2  

Shumë subjekte - 2 PDK - 2  

LVV - 2  

LDK - 2  

Sa i përket përfaqësimit gjinor, nga gjithsej 15 paraqitje, 13 kanë qenë burra, ndërsa vetëm 2 gra, që përbën 13% të pjesëmarrjes.

Burra
13 (87%)

■■■■■■■■■■■■■■■■■■■■■■■■■■■■■■■■■
■■■■■
■ Burra  ■ Gra

Gra
2 (13%)

Pjesë e debateve televizive në Tëvë1 kanë qenë nëntë analistë, prej tyre dy gra (22.2%) dhe shtatë burra (77.8%). Së bashku 

kanë pasur 22 paraqitje, ku analistet gra kanë pasur gjashtë paraqitje (27.3%), ndërsa analistët burra 16 paraqitje (72.7%).

ATV

Kronikat zgjedhore

ATV ka transmetuar rreth 83 minuta kronika me shpërndarje mjaft të balancuar mes partive. PSD ka pasur mbulimin 

më të lartë me mbi 16 minuta, LDK afër 16 minuta, PDK dhe LVV me nga afër 15 minuta, AAK rreth 14 minuta dhe Lista 

Serbe afër 2 minuta.

Subjekti Minuta

PSD 16 ■■■■■■■■■■■■■■■■■■■■■■■■■■■■■■■■

LDK 16 ■■■■■■■■■■■■■■■■■■■■■■■■■■■■■■

PDK 15 ■■■■■■■■■■■■■■■■■■■■■■■■■■■■■

LVV 15 ■■■■■■■■■■■■■■■■■■■■■■■■■■■■

AAK 14 ■■■■■■■■■■■■■■■■■■■■■■■■■■■■

Lista Serbe 2 ■■■

Sa i përket kandidatëve për kryeministër, Albin Kurti kryeson me 8 minuta, ndjekur nga Dardan Molliqaj me mbi 7 

minuta, Ardian Gjini ka pasur mbulueshmëri me 6 minuta, ndërsa Bedri Hamza dhe Lumir Abdixhiku kanë pasur rreth 

5 minuta secili.

 Kandidati Minuta

Albin Kurti (LVV) 8 ■■■■■■■■■■■■■■■■■■■■■■■■■■■■■■■■

Dardan Molliqaj (PSD) 7 ■■■■■■■■■■■■■■■■■■■■■■■■■■■■■■

Ardian Gjini (AAK) 6 ■■■■■■■■■■■■■■■■■■■■■■■■■■

Bedri Hamza (PDK) 5 ■■■■■■■■■■■■■■■■■■■

Lumir Abdixhiku (LDK) 5 ■■■■■■■■■■■■■■■■■■

Kandidatët tjerë burra për deputetë kanë pasur mbi 4 minuta, ndërkohë kandidatet tjera gra mbi 3 minuta .

Debatet televizive

Nga monitorimi i debateve dhe intervistave zgjedhore 

gjatë fushatës për Zgjedhjet Parlamentare 2026 në ATV 

rezulton se ky medium ka ofruar hapësirë të konsider-

ueshme për trajtimin e zhvillimeve politike, prezantimin e 

qëndrimeve të subjekteve politike dhe diskutimin e çësht-

jeve me interes publik. Përmes debateve, intervistave dhe 

paneleve me analistë, kandidatët dhe përfaqësuesit poli-

tikë kanë pasur mundësi të prezantojnë prioritetet dhe 

pikëpamjet e tyre për zhvillimet aktuale dhe të ardhmen 

e vendit. Megjithatë, në një pjesë të konsiderueshme të 

emisioneve, debati është orientuar më shumë drejt për

plasjeve politike, kritikave ndaj kundërshtarëve dhe zhvil-

limeve institucionale sesa drejt krahasimit të detajuar të 

alternativave programore.

Në aspektin e gjuhës së përdorur, debatet në ATV janë 

karakterizuar kryesisht nga retorika kritike, akuza poli-

tike dhe polemika ndërmjet pjesëmarrësve. Rastet më të 

shpeshta kanë lidhen me pretendime për keqmenaxhim 

institucional, mungesë transparence, keqpërdorim të 

burimeve publike, ndikim të interesave të caktuara dhe 

përgjegjësi për krizat politike. 

Formulime si “kapje e institucioneve”, “manipulim”, 

“mashtrim”, “blerje vote”, “nepotizëm” apo “shantazh poli-

tik” janë përdorur në kuadër të përplasjeve politike. Edhe 

pse këto tema janë pjesë e debatit publik, në disa raste 

ato janë paraqitur më shumë si etiketime të përgjithshme 

politike sesa si argumente të shoqëruara me analiza dhe 

fakte të detajuara.

Një element i evidentuar gjatë monitorimit ka qenë për-

dorimi i gjuhës me ngarkesë të fortë politike në temat që lid-

hen me institucionet, energjinë, sigurinë dhe marrëdhëniet 

ndërkombëtare. Në disa raste, diskutimi është zhvendosur 

nga analiza e politikave konkrete drejt vlerësimeve mbi mo-

tivet, qëllimet dhe besueshmërinë e kundërshtarëve politikë. 

Kjo ka ndikuar që një pjesë e debatit të fokusohet më shumë 

në përplasjen ndërmjet subjekteve sesa në sqarimin e alter-

nativave të ndryshme për qytetarët.

Sa i përket diskutimit mbi programet politike, debatet 

kanë trajtuar një numër të gjerë temash me interes pub-

lik, përfshirë ekonominë, energjinë, pagat, çmimet, pen-

sionet, politikat sociale, shëndetësinë, arsimin, drejtësinë, 

sigurinë, marrëdhëniet ndërkombëtare, diasporën dhe 

zhvillimin ekonomik. Në disa intervista dhe debate janë 

paraqitur propozime më konkrete për fusha të caktuara, 

duke ofruar më shumë informacion mbi prioritetet e sub-

jekteve politike.

Megjithatë, në shumë raste propozimet dhe prem-

timet elektorale kanë mbetur në nivel të objektivave 

të përgjithshme dhe nuk janë shoqëruar me analiza të 

mjaftueshme mbi mënyrën e realizimit të tyre. Diskutimi 

mbi kostot financiare, burimet e financimit, afatet e zbati-

mit, kapacitetet institucionale dhe ndryshimet ligjore të 

nevojshme ka qenë i kufizuar. Kjo ka krijuar një hendek 

ndërmjet prezantimit të premtimeve politike dhe vlerë-

simit të realizueshmërisë së tyre në praktikë.

Një karakteristikë e rëndësishme e debateve ka qenë dominimi i temave që lidhen me zhvillimet politike, funksionimin e 

institucioneve, koalicionet e mundshme paszgjedhore dhe pozicionimin e subjekteve në garën elektorale. Këto tema kanë 

marrë hapësirë të konsiderueshme, veçanërisht në emisionet me analistë, ku diskutimi është fokusuar shpesh në strate-

gjitë politike, performancën e liderëve dhe pritshmëritë për rezultatin zgjedhor.

Në përgjithësi, monitorimi tregon se Debatet televizive kanë ofruar hapësirë për informim dhe përballje politike, por diskutimi 

është karakterizuar nga një ndërthurje mes prezantimit të programeve dhe polemikave politike. Programet dhe alternativat 

kanë qenë të pranishme, por në shumë raste nuk kanë qenë në qendër të debatit, ndërsa analiza e detajuar e zbatueshmërisë 

financiare dhe institucionale të premtimeve ka mbetur e kufizuar. Për pasojë, hapësira televizive ka shërbyer më shumë për 

prezantimin e qëndrimeve politike dhe matjen e pozicionimeve elektorale sesa për një krahasim të plotë të alternativave 

qeverisëse.

Struktura dhe përfshirja në debatet televizive

Në televizionin ATV kanë dominuar debatet me vetëm një subjekt/kandidat me 11 debate, ndërsa debatet vetëm me 

analistë dhe debatet mes dy subjekteve/kandidatëve e nga 4 debate. Në këtë periudhë vetëm një debat ka qenë në mes 

shumë subjekteve

Lloji i emisionit Pjesëmarrja e partive

Me një subjekt/kandidat - 11 LDK - 8  

Vetëm me analistë - 4 PDK - 7  

Debat në mes dy subjekteve/kandidatëve - 4 LVV - 5  

Shumë subjekte - 1 AAK - 4  

PSD - 2  

Me 7 gra nga 26 paraqitje (27%), ATV qëndron ndër televizionet me përfaqësim gjinor mbi mesatare.

Burra
19 (73%)

■■■■■■■■■■■■■■■■■■■■■■■■■■■■
■■■■■■■■■■
■ Burra  ■ Gra

Gra
7 (27%)

Pjesë e debateve televizive në ATV kanë qenë nëntë analistë, të gjithë burra. Së bashku kanë pasur 16 paraqitje.

KANAL 10

Kronikat zgjedhore

Kanal 10 nuk ka transmetuar asnjë kronikë zgjedhore gjatë fushatës zgjedhore.

Debatet televizive

Nga monitorimi i debateve dhe intervistave zgjedhore në 

Kanal 10 gjatë fushatës për Zgjedhjet Parlamentare 2026 

rezulton se televizioni ka ofruar hapësirë të konsider-

ueshme për trajtimin e çështjeve politike përmes emis-

ioneve “Politiko” dhe “Adresa”. Përmes këtyre formateve 

televizive janë zhvilluar intervista me kandidatë, debate 

me përfaqësues politikë dhe diskutime me analistë e ek-

spertë, duke krijuar mundësi për prezantimin e qëndri-

meve dhe prioriteteve të subjekteve politike. Megjithatë, 

një element i evidentuar gjatë monitorimit ka qenë numri 

i kufizuar i përballjeve të drejtpërdrejta mes kandidatëve 

të partive të ndryshme, pasi pjesa më e madhe e mbu-

limit është zhvilluar përmes intervistave individuale dhe 

diskutimeve me analistë. Kjo ka kufizuar mundësinë për 

krahasim të drejtpërdrejtë të alternativave politike në të 

njëjtin debat.

Në aspektin e gjuhës së përdorur, debatet janë karakter-

izuar kryesisht nga retorika kritike dhe polemikat politike. 

Rastet më të shpeshta kanë lidhen me akuza për keqme-

naxhim institucional, mungesë transparence, keqpër-

dorim të burimeve publike dhe ndikim të interesave 

ekonomike në vendimmarrje. Temat si energjia dhe ndih-

mat financiare para zgjedhjeve janë shoqëruar shpesh 

me tone të ashpra dhe përplasje politike. Në disa raste 

janë evidentuar edhe komente me karakter personal ndaj 

figurave politike, duke bërë që diskutimi të zhvendoset 

nga analiza e politikave konkrete drejt vlerësimeve për 

individë dhe performancën e tyre politike.

Sa i përket diskutimit mbi programet politike, emisionet 

kanë trajtuar një numër të gjerë temash me interes pub-

lik, përfshirë ekonominë, pagat, çmimet, TVSH-në, pen-

sionet, politikat sociale, energjinë, shëndetësinë, arsimin, 

drejtësinë, sigurinë, dialogun me Serbinë, marrëdhëniet 

ndërkombëtare dhe diasporën. Disa intervista kanë of-

ruar prezantime më të detajuara për sektorë të caktuar, 

veçanërisht në ekonomi, energji dhe shëndetësi. 

Megjithatë, në shumë raste propozimet kanë mbetur në 

nivel të objektivave të përgjithshme dhe nuk janë sho-

qëruar me analiza të mjaftueshme mbi mënyrën e zbati-

mit, kostot financiare dhe burimet konkrete të financimit.

Premtimet politike janë paraqitur kryesisht si orientime 

strategjike dhe zotime elektorale, ndërsa diskutimi mbi 

realizueshmërinë e tyre ka qenë i kufizuar. Munguan 

shpesh sqarimet mbi ndikimin buxhetor, afatet e zbatimit, 

kapacitetet institucionale dhe pengesat juridike që mund 

të ndikojnë në realizimin e tyre. Kjo ka krijuar një hendek 

mes prezantimit të vizioneve politike dhe analizës së de-

tajuar të mënyrës se si ato mund të zbatohen në praktikë.

Një karakteristikë e rëndësishme e fushatës së pasqyruar 

në Kanal 10 ka qenë personalizimi i debatit politik. Një 

pjesë e konsiderueshme e diskutimeve është fokusuar 

te figurat politike, koalicionet e mundshme, zhvillimet 

institucionale, sondazhet dhe pozicionimi elektoral i sub-

jekteve, më shumë sesa te krahasimi i programeve. Në 

veçanti, emisionet me analistë kanë theksuar shpesh 

strategjitë politike dhe garën mes kandidatëve.

Në përgjithësi, monitorimi tregon se Kanal 10 ka ofruar 

hapësirë të gjerë për trajtimin e fushatës dhe për prezan-

timin e qëndrimeve të subjekteve politike, por debati 

është karakterizuar nga një ndërthurje mes diskutimit 

programor dhe përplasjeve politike. Programet dhe al-

ternativat kanë qenë të pranishme, por në shumë raste 

nuk kanë qenë në qendër të debatit, ndërsa analiza e re-

alizueshmërisë financiare dhe juridike të premtimeve ka 

mbetur e kufizuar.

Struktura dhe përfshirja në debatet televizive

Në Kanal 10 gjatë fushatës zgjedhore janë transmetuar 24 debate televizive, ku kanë dominuar intervistat me nga një 

kandidat/subjekt me 16 emisione, ndërsa ato me analistë 7 emisione dhe vetëm një emision me shumë subjekte

LVV dhe PDK kanë marrë pjesë në 5 debate, ndërsa LDK dhe AAK në nga 4 debate.

Lloji i emisionit Pjesëmarrja e partive

Me një subjekt/kandidat - 16 LVV - 5  

Vetëm me analistë - 7 PDK - 5  

Shumë subjekte - 1 LDK - 4  

AAK - 4  

PSD - 3  

Nga 21 pjesëmarrës në Debatet televizive, vetëm 2 kanë qenë gra

Burra
19 (90%)

■■■■■■■■■■■■■■■■■■■■■■■■■■■■■■■■■
■■■■■
■ Burra  ■ Gra

Gra
2 (10%)

Pjesë e debateve televizive në Kanal 10 kanë qenë 20 analistë, prej tyre dy gra (10%) dhe 18 burra (90%). Së bashku 

kanë pasur 58 paraqitje, ku analistet gra kanë pasur pesë paraqitje (8.6%), ndërsa analistët burra 53 paraqitje (91.4%).

RADIO TELEVIZIONI I KOSOVËS 2 (RTK 2)

Gjatë periudhës së monitoruar RTK 2 ka transmetuar vetëm dy kronika për mbulimin e aktiviteteve zgjedhore ku janë 

transmetuar nga një subjekt politik (Lista Serbe, Për Liri, Drejtësi dhe Mbijetesë dhe Lëvizja Vetëvendosje me nga rreth 

10 sekonda secila.

Gjithashtu gjatë kësaj periudhe nuk është mbajtur asnjë debat televiziv.

TV MOST

Kronikat zgjedhore

Sa i përket hapësirës së dedikuar në debatet televizive, Lista Serbe ka pasur mbulimin më të madh me 15 minuta. LDK 

dhe LVV kanë pasur nga 3 minuta secila, ndërsa PDK është përfaqësuar me 2 minuta. PSD dhe AAK kanë pasur nga 1 

minutë hapësirë televizive secila.

Subjekti Minuta

Lista Serbe 15 ■■■■■■■■■■■■■■■■■■■■■■■■■■■■■■■■

LDK 3 ■■■

LVV 3 ■■■

PDK 2 ■■

PSD 1 ■

AAK 1 ■

Sa i përket kandidatëve për kryeministër/bartësve të listave, Albin Kurti kryeson me 2 minuta, ndjekur nga Zlatan Elek 

dhe Bedri Hamza me nga 1 minut secili.

 Kandidati Minuta

Albin Kurti (LVV) 2 ■■

Zlatan Elek (LS) 1 ■

Bedri Hamza (PDK) 1 ■

Kandidatët për deputetë kanë pasur rreth 10 minuta, ku kandidatët burra kanë pasur 7 minuta (70%), ndërsa kandidatet 

gra 3 minuta (30%)

Debatet televizive
Nga monitorimi i programeve televizive në TV MOST gjatë periudhës së fushatës zgjedhore për Zgjedhjet Parlamen-
tare 2026 rezulton se gjatë intervalit të monitoruar nuk janë transmetuar debate zgjedhore televizive.

MONITORIMI I FAQEVE ZYRTARE 		
TË FACEBOOK-UT
Monitorimi i faqeve zyrtare në Facebook të pesë subjekteve kryesore politike (AAK, PSD, LVV, LDK dhe PDK) evidenton 

dallime të qarta në mënyrën se si subjektet kanë shpërndarë vëmendjen mes liderëve dhe kandidatëve të tjerë për 

deputetë. Disa subjekte e kanë ndërtuar komunikimin kryesisht rreth figurës së liderit, ndërsa të tjerat kanë promovuar 

në masë më të madhe listën zgjedhore dhe kandidatët e tyre.

AAK

Facebook-u zyrtar i AAK-së ka qenë 
ndër më aktivët gjatë fushatës, me 
114 postime gjithsej. Nga këto, 37 
i janë kushtuar liderit të partisë, 
ndërsa 50 kandidatëve për deputetë, 
duke treguar një qasje që promovon 
si udhëheqjen, ashtu edhe listën 
zgjedhore. Përmbajtja është dominuar 
nga intervistat televizive (33 postime) 
dhe njoftimet për pjesëmarrje në 
debate ose emisione televizive (23 
postime), të ndjekura nga njoftimet 
për aktivitete (12), videot promovuese 
(11) dhe deklaratat apo paraqitjet 
e kandidatëve (12). Kjo tregon një 
strategji komunikimi të orientuar drejt 
ekspozimit të vazhdueshëm mediatik 
dhe promovimit të aktiviteteve të 
fushatës.

PSD

PSD ka qenë subjekti me aktivitetin 
më të ulët në Facebook, me vetëm 
25 postime gjatë periudhës së 
monitorimit. Nga këto, asnjë nuk i 
është kushtuar liderit, ndërsa 10 
postime kanë promovuar kandidatët 
për deputetë, duke e përqendruar 
komunikimin te lista zgjedhore dhe jo 
te figura e liderit. Pjesa më e madhe 
e postimeve kanë qenë njoftime për 
pjesëmarrje në debate televizive (10), 
ndërsa pjesa tjetër e postimeve nuk 
ka mundur të kategorizohet sipas 
llojit të përmbajtjes.

LDK

LDK ka qenë subjekti me numrin më 
të madh të postimeve në Facebook, 
me gjithsej 122. Nga këto, 35 i janë 
kushtuar liderit dhe 57 kandidatëve 
për deputetë, duke dëshmuar një 
fokus më të madh në promovimin 
e listës zgjedhore sesa të liderit. 
Përmbajtja është dominuar nga videot 
dhe spotet promovuese (60 postime), 
të ndjekura nga fotot dhe albumet 
(29) dhe posterët (11). Kjo tregon 
një strategji komunikimi të bazuar 
kryesisht në materiale të prodhuara 
për promovimin e mesazheve dhe 
kandidatëve të partisë.

PDK

PDK ka publikuar 48 postime gjatë periudhës së monitorimit, prej të cilave 45 i janë 
kushtuar liderit të partisë dhe vetëm dy kandidatëve për deputetë. Ky është niveli më i 
lartë i personalizimit të komunikimit ndër të gjitha subjektet e monitoruara. Përmbajtja 
është dominuar nga videot dhe spotet promovuese (21 postime), shpërndarjet e 
materialeve (13) dhe transmetimet live (8), ndërsa format e tjera të komunikimit janë 
përdorur në mënyrë shumë të kufizuar. Strategjia e PDK-së është mbështetur pothuajse 
tërësisht në promovimin e figurës së liderit si elementi qendror i komunikimit elektoral.

LVV

LVV ka publikuar 112 postime gjatë 
periudhës së monitorimit. Prej tyre, 
18 i janë kushtuar liderit të partisë 
dhe 16 kandidatëve për deputetë, 
duke kombinuar promovimin e 
figurës së liderit me prezantimin 
e kandidatëve. Përmbajtja është 
dominuar nga foto dhe albume (56 
postime), të ndjekura nga videot 
promovuese (21), transmetimet live 
(9) dhe njoftimet për aktivitete ose 
pjesëmarrje në debate (nga 9 secila). 
Krahasuar me subjektet e tjera, LVV 
ka përdorur më shumë materiale 
vizuale, duke e orientuar komunikimin 
drejt dokumentimit të aktiviteteve të 
fushatës.

VEPRIMTARIA E KPM-SË GJATË 	
FUSHATËS ZGJEDHORE 2026

Mandati i KPM-së në periudhën zgjedhore

Komisioni i Pavarur i Mediave (KPM) është autoriteti rreg-

ullator që licencon, mbikëqyr dhe rregullon shërbimet 

mediale audiovizuale në Republikën e Kosovës. Gjatë 

periudhave zgjedhore, përgjegjësitë e tij zgjerohen edhe 

në mbikëqyrjen e zbatimit të Kreut VIII të Ligjit Nr. 08/L-

228 për Zgjedhjet e Përgjithshme, ku përcaktohen stan-

dardet, detyrimet dhe kufizimet që duhet t’i respektojnë 

mediat gjatë fushatës.

Sipas raportit përmbledhës përfundimtar të KPM-së, 

monitorimi i fushatës përfshiu njëzet ofrues të shërbi-

meve mediale audiovizuale. Tri televizione me mbulim 

tokësor kombëtar, përkatësisht RTK 1, KTV dhe TV21; 

njëmbëdhjetë televizione me mbulim lokal ose rajonal, 

përkatësisht TV Liria, TV Festina, TV Besa, TV Mitrovica, TV 

Puls, TV Tema, TV Mir, TV Dukagjini, TV Syri Vision, TV Herc 

dhe TV Most; si dhe gjashtë televizione që transmetojnë 

përmes operatorëve të shpërndarjes: RTK 2, Kanal 10, 

ATV, Klan Kosova, TE7 dhe Tëvë1. Ky monitorim shërbeu 

si bazë për evidentimin e shkeljeve dhe për ndërmarrjen 

e masave administrative gjatë gjithë periudhës zgjedhore.

Korniza ligjore

Rregullimi i sektorit audiovizual mbështetet në Ligjin Nr. 

04/L-44 për Komisionin e Pavarur të Mediave, i cili për-

cakton kompetencat, organizimin dhe funksionimin e 

KPM-së si organ i pavarur. Gjatë periudhave zgjedhore 

zbatohet edhe Kreu VIII i Ligjit Nr. 08/L-228 për Zgjed-

hjet e Përgjithshme, që përmban dispozita të posaçme 

për mediat gjatë fushatës. Neni 48, paragrafi 1, i këtij lig-

ji kërkon që të gjitha subjektet politike të certifikuara të 

përfaqësohen në mënyrë të drejtë dhe të paanshme dhe 

të kenë qasje të barabartë në programet me diskutime 

politike dhe debate.

Veprimtaria e KPM-së lidhet edhe me standardet e Direk-

tivës së Bashkimit Evropian për Shërbimet Mediale Au-

diovizuale, e cila synon të mbrojë pavarësinë editoriale, 

interesin publik dhe pluralizmin mediatik. Në nivelin ven-

dor, detyrimet konkrete të mediave gjatë fushatës përcak-

tohen me Rregulloren KPM-2024/03 për Obligimet e Of-

ruesve të Shërbimeve Mediale gjatë Fushatës Zgjedhore, 

të miratuar më 16 dhjetor 2024.

Kjo rregullore kërkon që mediat ta deklarojnë paraprak-

isht mbulimin e fushatës, jo më vonë se shtatë ditë para 

fillimit të saj, si dhe ta publikojnë orarin e kohës pa pagesë 

dhe me pagesë dhe çmimoren për subjektet politike. Po 

ashtu, mediat duhet të mbajnë ditarë ditorë për kohën pa 

pagesë dhe me pagesë dhe t’i dorëzojnë ata çdo të hënë. 

Rregullorja kufizon reklamimin politik me pagesë në jo 

më shumë se nëntëdhjetë minuta në ditë për një subjekt 

politik dhe deri në gjashtë orë në ditë gjithsej, ndërsa pikat 

reklamuese politike nuk mund të zgjasin më shumë se dy 

minuta. Ajo ndalon sondazhet online gjatë fushatës dhe 

transmetimin e përmbajtjeve zgjedhore gjatë heshtjes 

zgjedhore dhe ditës së votimit.

Kuotat minimale të reklamimit politik pa pagesë ndry-

shojnë sipas kategorisë së licencës. Transmetuesi publik 

televiziv duhet të ofrojë të paktën dyzet minuta, trans-

metuesit privatë me mbulim kombëtar njëzet minuta, 

ndërsa televizionet e tjera pesëmbëdhjetë minuta. Për ra-

diot, minimumi është tridhjetë minuta për secilin kanal të 

radios publike, pesëmbëdhjetë minuta për radiot private 

me mbulim kombëtar dhe dhjetë minuta për radiot e tjera.

Rregullorja KPM-2023/02 për Komunikimet Komerciale 

Audio dhe Audiovizuale rregullon reklamat, sponsorizimet 

dhe vendosjen e produkteve. Ajo ndalon sponsorizimin e 

programeve për çështje aktuale dhe të debateve, reklam-

imin me ekran të ndarë në programe të tilla dhe vendos-

jen e produkteve. Pikërisht këto dispozita rezultuan ndër 

më të shkelurat gjatë fushatës së monitoruar.

Standardet profesionale dhe etike përcaktohen me Kodin 

e Etikës KKPM-2016/03 për Ofruesit e Shërbimeve Medi-

ale. Kodi ndalon përdorimin e gjuhës vulgare, fyese ose 

denigruese dhe përmbajtjet që nxisin veprime kundër 

interesit ose sigurisë kombëtare. Korniza plotësohet me 

Rregulloren KPM-2023/01 për Mbrojtjen e Fëmijëve dhe 

të Miturve në Shërbimet Mediale, e cila ndalon përfshirjen 

e fëmijëve në përmbajtje politike.

Kur konstaton shkelje, KPM mund të shqiptojë masa ad-

ministrative, përfshirë vërejtje, urdhra korrigjues dhe gjo-

ba financiare, në pajtim me nenin 30 të Ligjit për KPM-në. 

Vendimet parashihen të ankimohen në Bordin për Anke-

sa brenda afateve ligjore. Megjithatë, mungesa aktuale e 

një bordi funksional e bën këtë mekanizëm praktikisht të 

pazbatueshëm dhe dobëson mundësinë e kontrollit insti-

tucional mbi vendimet e Komisionit.

Shkeljet e evidentuara gjatë fushatës zgjedhore

Gjatë fushatës, KPM mbajti katër mbledhje, më 1, 5, 8 dhe 10 qershor 2026. Në këto mbledhje u miratuan gjithsej njëzet 

e katër vendime. 15 prej tyre përmbanin gjoba financiare me vlerë të përgjithshme prej 35,000 eurosh, ndërsa në nëntë 

raste u shqiptua masa “Vërejtje”. Vendimet tregojnë se shkeljet nuk ishin të përqendruara vetëm te një media, por u 

evidentuan në një numër të konsiderueshëm televizionesh me shtrirje të ndryshme.

Rastet e iniciuara përmes ankesave

Gjatë periudhës zgjedhore, KPM pranoi dy ankesa. E 

para u parashtrua nga Ministrja e Ekonomisë, Artane 

Rizvanolli, ndaj TV Dukagjinit. Pas shqyrtimit të rastit, në 

mbledhjen e 10 qershorit 2026, Komisioni shqiptoi masën 

“Vërejtje” në pajtim me nenin 30, paragrafi 1, të Ligjit për 

KPM-në, për shkelje të nenit 4, paragrafi 3, të Kodit të 

Etikës KKPM-2016/03. Përveç masës së shqiptuar, TV Du-

kagjini u obligua që, brenda shtatë ditësh, t’ia mundësonte 

palës ankuese të drejtën e reagimit.

Ankesa e dytë u parashtrua nga Reshat Selmani ndaj 

RTK 1 dhe kishte të bënte me publikimin e të dhënave për 

pjesëmarrjen në zgjedhje gjatë ditës së heshtjes zgjed-

hore. Pas analizimit të përmbajtjes dhe dispozitave për-

katëse, KPM vlerësoi se RTK 1 kishte vepruar në përputhje 

me rregullat në fuqi. Për këtë arsye, nuk u konstatua shkel-

je dhe pala ankuese u njoftua për përfundimin e rastit.

Rastet e iniciuara ex officio

Pjesa më e madhe e procedurave u iniciua ex officio 

nga Zyra Ekzekutive e KPM-së, mbi bazën e monitorimit 

të drejtpërdrejtë të programeve. Një nga shkeljet më të 

shpeshta ishte sponsorizimi i emisioneve dhe debateve 

politike, ndonëse kjo ndalohet me nenin 12, paragrafi 7, të 

Rregullores KPM-2024/03. Raste të tilla u evidentuan në 

Kanal 10, ATV, TE7, Klan Kosova, TV Dukagjini dhe TV Most, 

ndërsa në disa prej këtyre mediave shkelja u përsërit më 

shumë se një herë.

Një kategori tjetër e shkeljeve kishte të bënte me transme-

timin e sondazheve online pa përmbushjen e kritereve lig-

jore. Këto raste u evidentuan në Klan Kosova dhe Kanal 10. 

KPM evidentoi gjithashtu mangësi në dorëzimin e ditarëve 

të raportimit për javën e parë, përfshirë Kanal 10, RTK 1, 

Radio Kosovën 1, Radio Kosovën 2 dhe RTK 3 News.

Gjatë monitorimit u vunë re edhe forma të palejuara të ko-

munikimeve komerciale, si reklamimi me ekran të ndarë 

dhe vendosja e produkteve në programe politike ose në 

debate. Këto praktika u evidentuan në TV Dukagjini, Tëvë1, 

Kanal 10, ATV, TE7 dhe Klan Kosova, me raste të përsëri-

tura në disa prej tyre. Shkelje të Kodit të Etikës u konstat-

uan te TV Most dhe TV Herc për përmbajtje që cenonin 

interesin publik dhe sigurinë e përgjithshme, ndërsa ndaj 

TV21 dhe Klan Kosovës u zhvilluan procedura për për-

dorim të gjuhës vulgare ose ofenduese.

Gjatë periudhës zgjedhore, 
KPM pranoi dy ankesa. E para 
u parashtrua nga Ministrja e 
Ekonomisë, Artane Rizvanolli, 
ndaj TV Dukagjinit. Pas shqyrtimit 
të rastit, në mbledhjen e 10 
qershorit 2026, Komisioni 
shqiptoi masën “Vërejtje” në 
pajtim me nenin 30, paragrafi 1, 
të Ligjit për KPM-në, për shkelje 
të nenit 4, paragrafi 3, të Kodit të 
Etikës KKPM-2016/03. Përveç 
masës së shqiptuar, TV Dukagjini 
u obligua që, brenda shtatë 
ditësh, t’ia mundësonte palës 
ankuese të drejtën e reagimit.

Ankesa e dytë u parashtrua nga 
Reshat Selmani ndaj RTK 1 dhe 
kishte të bënte me publikimin e 
të dhënave për pjesëmarrjen në 
zgjedhje gjatë ditës së heshtjes 
zgjedhore. Pas analizimit të 
përmbajtjes dhe dispozitave 
përkatëse, KPM vlerësoi se RTK 
1 kishte vepruar në përputhje 
me rregullat në fuqi. Për këtë 
arsye, nuk u konstatua shkelje 
dhe pala ankuese u njoftua për 
përfundimin e rastit.

Shkelje të tjera lidheshin me transmetimin e përmbajt-

jeve para orarit të lejuar, tejkalimin e kohëzgjatjes së pi-

kave reklamuese politike, mosdeklarimin e mbulimit të 

fushatës dhe mospublikimin e orarit ose të çmimores. 

Kanal 10 u evidentua për transmetim para orarit të lejuar 

dhe për mosdeklarim të mbulimit të fushatës; TV21 për 

tejkalim të kohëzgjatjes së pikave reklamuese; ndërsa TV 

Dukagjini dhe TV Syri Vision për mospublikim të orarit ose 

të çmimores.

Gjatë heshtjes zgjedhore, më 7 qershor 2026, KPM inicioi 

procedura për transmetimin e deklaratave të kandidatëve 

ose të zyrtarëve gjatë periudhës kur përmbajtjet zgjed-

hore ishin të ndaluara. Raste të tilla u evidentuan në Klan 

Kosova, Kanal 10, TV Dukagjini, TV Syri Vision, RTK 1, RTK 

2 dhe Tëvë1. Kjo tregon se respektimi i heshtjes zgjed-

hore mbeti një nga çështjet më problematike në ditën 

para votimit.

Raste të veçanta të evidentuara gjatë 
monitorimit

Një nga çështjet që mori vëmendje të veçantë ishte dis-

kutimi për emisionin “Debat Plus” të RTV Dukagjinit. Gjatë 

mbledhjes së 10 qershorit 2026, nënkryetarja e KPM-së, 

Drita Morina, propozoi që çështja e këtij emisioni të hapej 

për diskutim në një mbledhje të ardhshme. Ky ishte një 

propozim për diskutim dhe jo një propozim formal apo një 

vendim i hedhur në votim. 

Megjithatë, vetë mundësia e trajtimit të emisionit nga KPM 

shkaktoi reagime nga Asociacioni i Gazetarëve të Kosovës 

dhe Këshilli i Mediave të Shkruara të Kosovës. Të dyja or-

ganizatat e cilësuan qasjen si shqetësuese dhe ngritën 

shqetësime për ndikimin që një diskutim i tillë mund të 

kishte në lirinë e medias dhe në pavarësinë editoriale.

Në përgjithësi, rastet më të dukshme gjatë monitorimit 

lidheshin me sponsorizimin e debateve politike, shkeljen 

e heshtjes zgjedhore dhe mosrespektimin e standardeve 

të Kodit të Etikës. Sanksionet për sponsorizim prekën 

Kanal 10, ATV, TE7, Klan Kosovën, TV Dukagjinin dhe TV 

Most. Procedurat për heshtjen zgjedhore përfshinë disa 

prej televizioneve kryesore në vend, ndërsa rastet e 

gjuhës vulgare, ofenduese ose të përmbajtjeve që cenonin 

interesin publik treguan se, krahas rregullave teknike të 

transmetimit, problem mbeti edhe niveli etik i disa përm-

bajtjeve të transmetuara.

E drejta për ankesë dhe statusi i Bordit 

për Ankesa

Në fund të secilit vendim të KPM-së përfshihet klauzo-

la për të drejtën e ankesës, sipas së cilës pala mund t’i 

drejtohet Bordit për Ankesa brenda tridhjetë ditësh nga 

pranimi i vendimit. Në aspektin formal, kjo dispozitë syn-

on të sigurojë rishikimin e vendimeve nga një instancë më 

e lartë dhe të garantojë mbrojtjen procedurale të palëve 

të prekura.

Në praktikë, megjithatë, ky mekanizëm mbetet joefektiv, 

pasi Bordi për Ankesa nuk është funksional. Kuvendi i 

kaluar nuk arriti t’i përzgjedhë anëtarët e tij, duke krijuar 

një boshllëk institucional. Si pasojë, edhe pse e drejta e 

ankimit figuron në secilin vendim, palët nuk kanë në dis-

pozicion një organ funksional që do t’i shqyrtonte ankesat. 

Kjo situatë i lë vendimet e KPM-së pa një mekanizëm real 

të kontrollit dhe rishikimit administrativ nga instanca e 

paraparë me ligj.



RAPORTI I MONITORIMIT TË MEDIAVE

42

ZGJEDHJET E PARAKOHSHME PËR KUVENDIN E KOSOVËS 

43

REKOMANDIME
Rekomandime për mediat

•	 Të organizojnë më shumë debate tematike, të 

fokusuara në programet dhe politikat e subjekteve 

politike, duke krijuar hapësirë për krahasimin e drejt-

përdrejtë të alternativave në fusha si ekonomia, shën-

detësia, arsimi, drejtësia dhe energjia. 

•	 Të kërkojnë nga kandidatët që premtimet elektorale 

t’i shoqërojnë me shpjegime për koston. financia-

re, burimet e financimit, afatet dhe mekanizmat e 

zbatimit, në mënyrë që qytetarët të kenë informacion 

më të plotë për realizueshmërinë e tyre. 

•	 Moderatorët të ndërhyjnë më aktivisht për të paran-

daluar gjuhën fyese, etiketimet dhe sulmet perso-

nale, duke siguruar një debat të bazuar në argumente 

dhe respekt të ndërsjellë. 

•	 Të synojnë organizimin e sa më shumë debatesh 

shumëpalëshe gjatë fushatës zgjedhore, veçanër-

isht për temat kryesore të interesit publik, në mënyrë 

që qytetarët të kenë mundësi të krahasojnë drejt-

përdrejt programet dhe qëndrimet e subjekteve poli-

tike. 

•	 Të rrisin përfaqësimin e grave kandidate në debatet 

dhe emisionet politike, duke u ofruar atyre mundësi 

të barabarta për të prezantuar programet dhe qën-

drimet politike. 

•	 Të rrisin përfshirjen e eksperteve dhe analisteve 

gra në panelet televizive.

•	 Të forcojnë standardet profesionale në moderimin 

e debateve dhe menaxhimin e paneleve analitike, 

duke parandaluar normalizimin e gjuhës denigruese 

dhe duke nxitur diskutim të bazuar në fakte dhe ar-

gumente. 

Rekomandime për subjektet politike

•	 Të fokusohen më shumë në prezantimin e pro-

grameve, politikave dhe zgjidhjeve konkrete, duke 

shmangur dominimin e debatit nga sulmet ndaj 

kundërshtarëve politikë.

•	 Premtimet zgjedhore t’i shoqërojnë me plane të qa-

rta financimi, afate kohore, mekanizma zbatimi dhe 

bazën ligjore për realizimin e tyre. 

•	 Të shmangin përdorimin e gjuhës polarizuese, 

etiketimet dhe akuzat e pabazuara, duke kontribuar 

në një kulturë të debatit demokratik dhe konstruktiv. 

•	 Të sigurojnë përfaqësim më të madh dhe më sub-

stancial të grave kandidate në aktivitetet dhe deba-

tet zgjedhore, duke u dhënë atyre rol aktiv në prezan-

timin e programeve dhe politikave të partisë. 

•	 Të marrin pjesë në debatet shumëpalëshe të orga-

nizuara nga mediat dhe të shmangin zëvendësimin 

e ballafaqimit programor me intervista individuale, 

në mënyrë që qytetarët të kenë mundësi të krahasojnë 

drejtpërdrejt alternativat politike. 

•	 Të përdorin debatet zgjedhore si hapësirë për lloga-

ridhënie dhe argumentim të politikave publike, duke 

ofruar shpjegime të qarta për realizimin e premti-

meve dhe ndikimin e tyre.

Rekomandime për Komisionin e Pavarur 
të Mediave

•	 KPM të funksionoj duke pasur respekt për lirinë e 

shprehjes bazuar në standardet më të mira vendore 

dhe ndërkombëtare.

•	 Të organizojë trajnime dhe takime informuese me 

mediat para fillimit të fushatës zgjedhore.

•	 Të përcaktojë kritere të qarta dhe të njëtrajtshme 

për shqiptimin e vërejtjeve dhe gjobave.

•	 Të sigurojë trajtim të barabartë dhe proporcional të 

të gjitha mediave.

•	 Të shmangë ndërhyrjet në përmbajtjen editoriale 

pa bazë të qartë ligjore.

•	 Të analizojë pas çdo procesi zgjedhor efektivite-

tin e masave dhe nevojën për ndryshime ligjore. 

Rekomandime për Kuvendin e Kosovës

•	 Të funksionalizioj sa më të parë Bordin për Ankesa 

në KPM.




